
Россия мўвев вот вой сух 
мӑӊхӑтӆ постӑсы 

Вәйт ӆор тыӆӑщ 22-
мит хӑтӆӑн Россия 
мўвев хўваттыйн вот 
вой сух мӑӊхӑтӆ 
постӑсы. Ёмвошӑӊ 
мир щи хӑтӆ постӑты 
щира ищи иха ӑк
тӑщийӆсӑт.

Округ шуши мир тўт хәрӑтты 
вєр пăта вухн нётӆыйт

Вўт кәртӑтн вәӆты па йис вєрӑт тәты шуши 
мир тўт хәрӑтты вєр пăта вухн нётты питӆыйт. 
Щи оӆӑӊӑн округ кәщайт шуши мир вәӆупсы 
оӆӑӊӑн поступсыя нух хӑншсы. 

Ёмвош кўтуп хӑра вот 
вой сух пиӆа ар хуят 

юхтӑс – щит ай пушхиет, 
ар няврєм єнмӑӆты хот
тєӆ хуятӑт, вәнӆат ёх, оса 
вєрӑт тәты мир па иса хӑн
нєхуятӑт, хуйтат рәт мўвев 
мосман тӑйӆӑт. 

Щи хӑтӆ ариты-якты 
кўтуп хӑрн Россия мўвев 
оӆӑӊӑн кәща ёхн м яс
ӊӑт лупсыйт, ариты-якты 
хуятӑтн арӑт арисыйт. 
Мєт хурамӑӊа щи пурайн 
Россия мўвев «гимн» нєм
пи ар арисы, щит ар хуят 
иха арисӑт. 

мӑӊхӑтӆа «Единая 
Россия» партия хуятӑт, де
путатӑт, «Имет тӑхи» ёх па 
айӆат хуятӑт ищи юхӑтсӑт. 
Кашӑӊ хӑннєхә ёшн вот 
вой сух катӆӑс.  

Щи хӑтӆӑн кашӑӊ хӑн
нєхә СВО хуща вәӆты ёха 
нётты щира муӆты ут мӑты 
щир тӑйс. Щи тумпи юхтум 
хуятӑт Россия мўвев вот 
вой сух хура хӑншсӑт.

Россия мўвев арсыр 
вошӑт эвӑӆт юхтум хуятӑт 
щи хӑтӆӑн лыжероллер 
утн кӑссӑт. Щит Ёмвош 
кўтуп вош хўлыйн вєрсы. 
Вошӑӊ мир щи кӑсупсы 

вантты щир тӑйсӑт. Щиты 
әмща па хурамӑӊа Ёмвошн 
Россия мўвев вот вой сух 
мӑӊхӑтӆ постӑсы.

Хӑнты ясӑӊа тулмащтӑс: 
Надежда Рагимова

Интӑм шуши мир нє
масыя тўт хәрӑтты 

щўӊк пиӆа хир па па мосты 
утӑт ӆәтӆӑт ки, юхӆы щи 
пӑта вух ёша хоӆумӆӑт.

Щи оӆӑӊӑн округ кә
щайт мирхотн уша йис. 
Югра мўвев губернатор 
хә Руслан Кухарук ясӊӑӆ 
щирн, щит вўт кәртӑӊ мир 
пӑта тўт хәрӑтты вєрн вән 
нётупсы.

 Интӑм тўт хәрӑтты вєр 
пӑта аршӑк мосты пур
мӑс ӆәтты рӑхӆ – щит вўт 

кәртӑн вәӆты мир пӑта вән 
нётупсы. Вантэ, юхи хӑщум 
хәӆум оӆ мӑр вәнт шушетн 
нивӆ тўт ёсупсы вәс, ар хот 
тўтн ёссы. Щирн тӑм ву
хӑӊ нётупсы – мосты вєр, 
–Югра мўвев кәща хәев 
лупӑс.

Округ вәӆупсы вантман 
тӑйты департамент кә
ща хә Кирилл Харитонов 
лупӑс, тўт хәрӑтты хирн 
вәӆты огнетушительн тәп 
тўтн ӆєвум турн хәрӑтты 
рӑхӆ, щи утн хотӑт муй 

вән пурмӑсӑт хәрӑтты ӆа
вӑрт. Ин кашӑӊ хӑннєхә 
вєритӑӆ тўт хәрӑтты пӑта 
арсыр мосты утӑт ӆәтты.

Кәртӑӊ муй вошӑӊ кә
щайт рәпитты хотн уша 
вєрты мосӆ, хән щи вухӑӊ 

нётупсы ёша вўты пăта 
вохты нєпек хӑншты мосӆ.  

www.admhmao.ru
айкеӆ хӑнты ясӑӊа 

тулмащтӑс: 
Людмила Гурьева

86.mchs.gov.ru сайт эвӑԯт вўюм хур

С. Ромбандеева вєрум хурӊӑн

Югра мўвев шуши хуятӑт 
Красноярск воша ӊхсӑт

Вәйт ӆор тыӆӑщ 13-16-мит хӑтӆӑтн Красноярск вошн «Международный форум 
коренных народов» нємпи вән мирхот вәс. Щӑта оӆӑӊ пўш «Сокровища Севера» нємпи 
ванӆтупсы вєрсы, сыры оӆӑтн щит Москва вошн вєрман вәс. Щи мирхота 700-кєм 
хӑннєхә 14 мўв эвӑӆт па Россияев 27 мўв сўӊ эвӑӆт юхӑтсӑт.

Югра мўвев эвӑӆт 
щив 50 муӆтас хуят 

ӊхсӑт, щит тәса ёнтӑсты 
муй шўкщӑты 35 хуят па 
18 кӑсты хуят. Вантэ, щи 
пурайн Красноярск вошн 
ищиты «Кубок единства 
народов мира» нємпи 
кӑсупсы вәс.  

Тӑм оӆ Россия шуши 
мир оӆа аӆьщӑсы, щирн щи 
мирхотн юхтум ёх шуши 
мир ясӊӑт, «культурный 
код» па шуши мирӑт йис 
вәӆупсы оӆӑӊӑн путӑртсӑт. 

«Сокровища Севера» 
ванӆтупсы пурайн Югра 
мўвев эвӑӆт юхтум хәйт 
па нєӊӑт әмӑщ ванӆтупсы 
ӆэщӑтсӑт, мойӊ ёх пӑта 
арсыр вәнӆтӑты хӑрӑт 
вєрсӑт, щи тумпи ӆыв 
па шуши мирӑт кўтн 
кӑсупсэтн кӑссӑт. «Луч
шая региональная экспо
зиция» кӑсупсыйн Югра 
мўвев ванӆтупсы кимит 
тӑхи хоӆумтӑс. Мосӆ лупты, 
«Торум Маа» музейн рә
питты ёх «Меньнє пӑнт» 
нємпи ванӆтупсы ӆэщӑтсӑт, 
щит шуши мирев мой 
вєрты оӆӑӊӑн вәс. Мойӊ 
хуятӑта щи ванӆтупсы 
вантты шєӊк әмӑщ вәс. 
Щи кӑсупсыйн оӆӑӊмит 
тӑхия Ямал мўв ванӆтуп
сы йис, мєт вуӆаӊ «Грант-
при» нємпи мойӆупсыйн 
Красноярской мўв хуятӑтн 
вєрум ванӆтупсы мӑсы.

Иха ки ӆўӊӑтты, Югра 
мўвев хуятӑт хәс мой
ӆупсыйн мӑсыйт. 

«Полярный стиль» кӑ
супсыйн мўӊ мўвев эвӑӆт 
ӊхум имєӊӑн хәӆум мой
ӆупсыйн мӑсыйӊӑн. На
талья Сопочина Сәрханӆ 
район эвӑӆт «Гран-при» 

вуӆаӊ мойӆупсыйн мӑсы, 
ӆўв тӑӆ мӑр ӊхты хӑнты 
мир ӆәмӑтсух ёнтӑс па 
щӑта ванӆтӑс. Мария Эк
керт ӆўӊ мӑр ӊхты хӑн
ты ӆәмӑтсух ванӆтӑс па 
оӆӑӊмит тӑхи хоӆумтӑс. Щи 
тумпи Мария Григорьевна 
«За бережное сохранение 
национальных традиций» 
кӑсупсыйн нємасыя мой
ӆупсыйн мӑсы.

«Кочевье Севера» кӑ
супсыя кашӑӊ оӆ Югра 
мўвев эвӑӆт якты-ариты 
ёх ӊхӆӑт. Тӑм оӆ щи кӑ
супсыя Нуви сӑӊхум вош 
эвӑӆт «Увӑс хурамӑт» 
якты-ариты няврємӑт, Ём
вош эвӑӆт округ мир 
творчества хотн нарӑс 
хн юнтты айӆат ёх Алек
сей Рещиков вәнӆтӑты 
хәйӆ пиӆа па кан арăт 
ариты хә Валентин Нет
тин ӊхсӑт. Ӆыв ищи щи 
кӑсупсыйн ишӑкты нє
пекӑтн мойӆӑсыйт.

Щи тумпи Югра мўвев 
эвӑӆт ӊхум па хуятӑт ар
сыр кӑсупсэтн ищи нух пит
сӑт, щит Галина Молданова, 
Сергей Хозумов, Надежда 
Коновалова (Ёмвош), Зоя 
Тарлина, Мария Игише
ва, Валентина Григорье
ва (Нуви сӑӊхум район), 
Альбина Ярсомова, На
талья Ярсомова, Светлана 
Марущак (Нефтеюганской 
район), Татьяна Егорова 
(Нягань вош). 

«Кубок единства на
родов мира» кӑсупсыйн 
Югра мўвев хуятӑт арсыр 
кӑсты вєрӑтн 17 ишӑк нє
пек хоӆумсӑт, щит Геор
гий Манастырлы, Артём 
Лакиенко, Николай Крутой 
(Сәрханӆ район), Мария 

Ижик, Маргарита Кушнер 
(Урай вош), Полина Яц
ковская (Ёмвош район). 

Шуши мирӑт форум 
пурайн арсыр ӊта пӑсанӑт 
па па мирхотӑт вєрсыйт. 
Щӑта путӑртсы, хутыса еӆ
ӆы яӊ оӆ мӑр шуши мирӑт 
йис вєрӑт, ясӊӑт, мувӑт-
автӑт ӆавӑӆман тӑйты. 
Ёмвош округев эвӑӆт щи 
мирхотӑтн вәсӑт: шуши 
мирӑт правайт вәньӆьты нє 
Людмила Алфёрова, мўв 
иӆпийн тащ вўты па мўв-
авӑт ӆавӑӆты вєрӑт тәты 

департамент кәща ӆӑӊкӑр 
хә Александр Комиссаров, 
«Югра ӆыӆӊуптӑты» тӑхи 
ёх Виктор Банк, Екатерина 
Жукова па Степан Кечимов. 

Мўӊ ӆӑӊхаӆўв м вўща 
ясӊӑт лупты иса хуятӑта, 
хуйтат щи кӑсупсэтн нух 
питсӑт па ишӑк нєпекӑтн 
катӆуптӑсыйт. Щирн, Югра 
мўвевн шуши мирӑт йис 
вєрӑт тәса вәты ёх вәӆӆӑт.

Интернет айкеӆӑт щирн хӑншӑс: 
Надежда Рагимова 

Наталья Сопочина вуӆаӊ мойӆупсыйн мăсы

Мария Эккерт оӆăӊмит тăхия йис. З. Аюпова миюм хурӊӑн

МЎӉ  МЎВЕВ  ЙИС  ВЎШ  ЭВӐӅТ

Ӆэв юхан кәртӑн вухаӆят 
ӆуӊӑӆтуп вєрсӑт

Вәйт ӆор тыӆӑщ 15-мит хӑтӆ вўш эвӑӆт па 19-мит хӑтӆ вўш вәнты Ӆэв юхан кәртӑн 
Сўмӑтвош районӑн вәӆты вухаӆят ӆуӊӑӆтуп вєрсӑт. Ӆуӊӑӆтуп мӑнты пурайн щив арсыр 
тӑхет эвӑӆт мойӊ хәйт-нєӊӑт юхтыйӆсӑт. Ӆыв ар пєлӑк Ёмвош, Игрим, Саранпауль, 
Кимкъясуй па Ломбовош эвӑӆт вәсӑт.

Мосӆ лупты, хуты 
Ӆэв юхан кәртэвн 

мкєм арат вой веӆты 
хӑннєхә тӑмхӑтӆ вәӆ. Тӑм 
кўтэвн мўӊ нынан тәп 
Евгений Александрович 
Тоголмазов оӆӑӊӑн айке
ӆӑт тәты питӆўв. Евгений 
Тоголмазов Ӆэв юхан кәр
тӑн тӑм нуви тәрум иӆпия 
юхтӑс. Тӑта айтєӆн муй 
вәна йитаӆ вўш вәнты 
єнмӑс. Ӛхӑт тӑм кәртӑӊ 
ӑшкола хотн вәнӆтыӆӑс. 
Ӑшкола етшуптумаӆ кємн 
тӑӆта рәт мўвӑӆ ӆавӑӆты 
армияя ӊхӑс. Служитты 
вєрӆаӆ сухнуптумаӆ щирн 
ищиты щи тыв юхи юхӑт
маӆ. Щӑӆта тӑм Ӆэв юхан 
кәртӑӆн ӆўвеӆа па хоттєӆ 
ёхӆаӆа вәӆты йиӆуп па 
ӆӑщкам хот айӆтыева ӆўв 
ищиты вәтща щирн омсӑс.

Тӑм кўтн Евгений То
голмазов вєрум айкеӆӑт 
– щит тӑта ӆўв вәӆты-
хоӆты  хурасӆ, ӆўв вещката 

хӑннєхуятӑт кўтӑтн вәӆты 
вәӆупсэӆ, ӆўв увӑс мўвӑӆн 
ӆавӑртӑӊ вой веӆты рә
патайӆ па ӆўв рәт мўвӆ 
сӑмӑӊа па мосман тӑйты 
вєрӆаӆ. Вантэ, ӆўв айтєӆн 
па вәна вмаӆ вўшӑт 
вәнты рәт мўвӑӆн еӆӆы 
вәӆ.

Тӑта мўӊ уша павӑтсўв, 
Евгений ащеӆ ӑн па нәм
ӆӑӆэ. Вантэ, ӆўв иӆєм  оӆ 
ӆуваттӑӊа тәп йис па 
ащеӆ сурма питӑс. Щи 
киньща, еша ӛхӑтшӑк, 
ӑӊкеӆ кимит пўш икия 
мӑнӑс. Па щи вўшӑт эвӑӆт 
ӆыв хоттєӆ ёхӆаӆ хуща 
кӑт эвие тӑм нуви тәрум 
иӆпия юхӑтсӑӊӑн, щит ӆўв 
ай пєӆа упеӊӑӆаӆ: Анна 
па Катя.

Анна апалнєӊӑӆ тӑм
хӑтӆ няврємӑт вәнӆтӑты 
нєӊа Ӆэв юхан кәртӑӊ 
ӑшколайн рәпитӆ, Екате
рина апалнєӊӑӆ па Сў
мӑтвошн вәӆупсэӆ еӆӆы 
ӆэщӑтӑс. 

Евгений тӑм Ӆэв юхан 
кәртӑӊ ӑшколайн тәп 
9-мит класс вўш вәнты 
вәнӆтыӆӑс па ӛхӑт имухты 
армияя рәт мўвӆ ӆавӑӆ
ты Нижний Тагил воша 
китсы. Хән па рәт мўвӑӆа 
юхӆы юхтӑс, ищиты вәнт 
вой веӆпӑсӆӑты вєрӑта 
катӆӑсӑс. Щӑӆта кев хотӑт 
омӑсты щирӑтн каменщи
ка Советской вош хуща 
вәнӆтыйӆты ӊхӑс. «Ӛхӑт, 
хән вәнӆтыйӆты вєрєм 
етшуптӑсєм, арсыр тӑхи 
хуща хотӑт омӑссум. Щиты 
мўӊ Тэкн, Саранпаульн, 
Сартыньяйн па сыр-сыр 
кәртӑтн иса кев хотӑт 
омӑсман рәпитсўв», – тӑ
миты Евгений хотӆаӆ 
омӑсты вєрӆаӆ тӑм кўтӑтн 
мсыева нәмӑӆмӑсӆэ.

Тӑмхӑтӆ Евгений вой 
велпӑсӆӑты хә щирӑӆн вәӆ 
па рәпитӆ. Ӆўв веӆпӑсӑӊ 
тӑхиӆаӆ Ӆэв юхан кәртӑӆ 
эвӑӆт 40-кєм километра 

вўшӑтн вәӆӆӑт. Катра щи 
тӑхи хуща Куги нємуп 
ай вухаӆь кәртые вәс. 
Щи кәртӑӆн ӑӊкеӆ сєма 
питмаӆ па єнуммаӆ. Йис 
пурайн ӆўв рәтӆаӆ ищи щи 
тӑхет хуща арсыр вой-хўӆ 
веӆпӑсӆуман вәсӑт. Ин щи 
тӑхеӆн тәп и ай павӑрт хот 
атэӆт хӑщӑс.

Имуӆтыйн щи ай павӑрт 
хотӑӆа кашӑӊ пўш вән пўпи 
ики ӊхты щи вўянтӑс. 

Ӆўв ӑӆ щиты хән щи хота 
ӊхӑс. Кашӑӊ пурайн хўӆ 
веӆпӑсӆӑты хоӆпӑт муйт 
иса тӑӆаӊтєӆн нӑмпрыева 
мӑншӑсӆэ. Мєт юхи хӑщум 
кўтн кӑт резинайӊ хоп ай 
рава шўкатӑс па щитӑӆн 
мкєм хўв шийӆ иса ӑнтәм 
вәс. Щи киньща ай хотэв 
кәща нәмӑсты питӑс, муй 
щирн ӆўвеӆ мсыева иӆӆы 
вухӑӆтӑты рӑхӆ.

Щит шєӊк вән пўпи 
ики вәӆмаӆ, тәп ӆўв ёш 
вўтатӆ 15-кєм сантимет

Н. Меров вєрум хурăт 

ра арат вўтата юхӑтмаӆ. 
Ләӆн муӆты щирн ӆўвеӆ 
мущатты па иӆ вухӑӆтӑты, 
Евгений нємасыя хӑӆэвӑтн 
муй вурӊаитн ӆєвум арсыр 
хўӆӑт щи ай павӑртӑӊ хо
тӑӆа кашӑӊ пўш тәтьӆяты 
питӑс. Щи киньща ӆыюм 
хўӆ єпӑӆ шєӊк хўва, вантэ-
са, сащӑӆ па авӑӆ. Щитӑӆн 
пўпи ики па щи ай павӑрт 
хотӑӆа ӊхты кєрӆӑс па 
щи кўтӑӆн Евгений ӆўвеӆ 
тәп лыпӑт тыӆӑщ 18-мит 
хӑтӑӆн иӆ вухӑӆтӑсӆэ.

Тӑм вой веӆты хәев пӑта 
вәнт войт павӑтты вєрӑт – 
щит ӆўв кашӑӊ хӑтӆӑт мӑрн 
вєрты рәпатайӆ. Щимӑщ 
вєр пӑта кашӑӊ оӆ Евге
ний пўпи вухӑӆтӑты щирн 
лицензия нєпекӑт вән кә
щайт эвӑӆт нємасыя вўӆ. 
Щит пӑта сыр-сыр планӑт 
иса тєкнуптӑӆ. Лицензия 
нєпек, вантэ, тәп и тыӆӑщ 
мӑр хўватн вой веӆты 
хәя мӑӆы. Щиты тыӆӑщ 
мӑр вой ӑн мущатӆӑн ки, 
щит щи нєпекӆ па ищи 
ӛхӑт нємуӆтыя ӑн па рӑхӆ. 
Щӑӆта кўрӑӊ вой веӆты 
ищи щимӑщ нєпек арсыр 
тӑхетн вәӆты кәщайт вой 
веӆпӑсӆӑты вухаӆь ёхӆўва 
иса щи мӑӆӑт.

Хән Евгений щи пўпи 
икеӆ иӆ вухӑӆтӑсӆэ, ӆўв 
мсыева кәртӑӊ ёхӆаӆ 
пиӆа ӆўвеӆ пәсмєкӆӑсӑт 
па уша вєрсӑт, хоты ӆўв 
тӑӆаӊтєӆн 200-кєм кила 
ӆувата щи вәӆмаӆ. Щӑӆта 
ин пўпи кәртэӆа тўвмеӆ, 
мсыева нух хурмеӆ, ню
хиӆаӆ муйӆаӆ па тўӊ
щирӑӊа мосты пурайт 
вўш вәнты пунӆтумеӆ. 
Щи киньща муй щирн пў
пи ики сухӑӆ ӆєптапты 
па мсыева ӆэщӑтты, Ев
гений щимӑщ вән вєрӑта 
щатьщащеӆ шәӊӑт ики 
Пётр Николаевич Монин 
эвӑӆт катра пурайн вәнӆ
тыйӆмаӆ па уша вєрмаӆ. 
Вантэ, щӑтьщащеӆ ики 
ищиты вой веӆты хәя 
вәс па арсыр вой сухӑт 
ӆєптапты щирӑт мсыева 

вәйтсаӆэ па ай ёхӆаӆ щи
тӑта ӛхӑт па тўӊщирӑӊа па 
тәса вәнӆтӑс.

Ма щирємн, тӑмӑщ пў
пи ики ӆуӊӑӆтуп Ӆэв 
юхӑн кәртӑн Сўмӑтвош 
районӑн тәп 1994-мит 
оӆн и пўш вєрсы. Щи вєр 
еӆпийн 1980-мит оӆӑтн 
ӆуӊӑӆтупӑт щикўш вәсӑт 
па ӆыв иса айн-айн хуӆт 
пєӆы юрємӑсыйт. Щи
мӑщ вуӆаӊ вєрӑт пӑта 
Евгений тӑта нумӑсн юхӑт
сы, йис пурайт вўш йи
ты тӑмхӑтӆ ӆўвеӆ пўпи 
якты хот ӆэщӑтты рӑхӆ. 
Имуӆтыйн ӆўв кәртӑӊ 
ёхӆаӆ щимӑщ вєра иса 
кашӑщсӑт. Щи тумпийн 
Югра мўв округев шуши 
мирӑт депутат нє Татьяна 
Гоголева арсыр тӑхетн 
вәӆты вухаӆь ёхӆўва-нєӊ
ӆўва айкеӆӑт вєрӑс, ӆәӆн 
ӆыв ищиты пўпи якты 
хотӑта ат юхӑтсӑт. Щӑӆта 
хуӆыева пўпи якты хотэӆа 
айӆтыева ӆэщӑтыйӆты 
питсӑт. 

Щи киньща ӆуӊӑӆту
пеӆ «Най Отыр Маа» йис 
пурмӑсӑт шавиты хотэӆн 
Ӆэв юхан кәртӑн тәса па 
шєӊк хурамӑӊа ӆэщӑтсӑт. 
Пўпи якты хот тӑӆаӊ вет 
хӑтӆ мӑнӑс, вантэ, тӑм 
мойпӑр хә вәс. Мєт оӆӑӊ 
хӑтӑӆн хә ёх арсыр хура
мӑӊ ӆәмӑтсухӑтн вәнт 
вой нух киӆтӑты арӑӆ 
арисӑт. Щи вєр етшум 
пийн хәйт тунты вєншӑт 
ӆәмӑтман, арсыр нхты 
щирӑт хӑннєхуятӑт вәӆ
ты-хоӆты вєр оӆӑӊӑн и
ха ӑктӑщум мирӑт еӆ
пийн тӑӆаӊ нӆ хӑтӆ мӑр 
мсыева ванӆтӑсӑт. Юхи 
хӑщум хӑтӑӆн хәйт-вәртӑт 
мєт мосты вєр вєрсӑт. Ӆыв 
арсыр йиӊкӑт-мўвӑт эвӑӆт 
сыр-сыр ӆәӊхӑт-каӆтӑт 
иха вохсӑт, ӆәӆн ӆыв 
ищиты тӑм пўпи якты хота 
ат юхӑтсӑт па ат вантсӑт, 
муй иты вухаӆят тӑта 
ӆуӊӑӆтуп вєрсӑт. 

Тӑта пўпи якты хот пу
райн вәсӑт: Пайпынг ой

ка (Карум ухуп хә), Суйур 
эква (Воньщумутăӊ ёхум 
ими), щӑӆта Хонт торум 
ойка (Тарум Най) па Сат 
талях отыр (Нуви мил 
пунум ӆапӑт вәрт). Щи 
хә ёх тумпийн имет па 
ухшамӑт пунман, тӑта 
яксӑт.

Еша ӛхӑтшӑк ищиты Сат 
талях отыр (Аӆты кеши 
ӆапӑт Вәрт) юхи ӆуӊсӑт 
па якты питсӑт. Ӆыв пеӆн 
мӑӊ як Нёр ойка мсыева 
якӑс.

Щӑӆта Мир Суснэ хум 
(Ас тый ики) па тӑта ху
рамӑӊа як щирӑт ванӆ
тӑс. Кашӑӊ вәрт ики ӆўв 
щирӑӆн мӑӊ якӑт якӑс 
па кашӑӊ пўш пўпи ики 
уха ухӑӆ пунӑс, вет пўш 
ӆўв еӆпеӆн нємасыя 
ӆӑрийс. Юхи ӆўӊты хот 
овн Сыс урнэ хум (Ух 
аӆюм тӑхи вәрт) вәс па 
кашӑӊ вәртӑӆ  ики, мӑта ут 
якӑӆ сухнуптӑсӆэ, шӑншӑӆ 
вощхиман тӑйсӑӆэ. Щиты 
кашӑӊ як етшуптумаӆ 
кємн вәрт икет шийтӑтн 
кўрӆаӆ эвӑӆт па иса вухӆаӆ 
вўш вәнты кушмӑӆтсыйт, 
ӆәӆн ӆыв араттєӆн тӑта 
мсыева па хуӆыева ат 
сыстамтасӑйт.

Мєт хӑщум кўтн пўпи 
якты хотэл ӆыпия тарыг 
сыплув йив (тор сапӆъх) 
ӆуӊтаӆ.

Ӆўв нємасыя вән па 

хўв нюӆӑӆн пӑсан хуща 
омсум ӆєтутӑт ӆєты пинь
щӑӆ па арсыр анӑт йи
ра пєрамӑӆӆэ, ӆєтутӑт 
хотхӑрӆ ӆуватн ар тӑхия 
ёвӑӆтаӆ. 

Щи киньща пўпи якты 
хот щи сухӑнӆ па хӑн
нєхуятӑт айӆтыева юхи 
мӑнӆӑт.

Хән ӆуӊӑӆтуп етшуп
тӑсы, Евгений Тоголмазов 
пўпи ики ухӑӆ йиӆпа омсум  
ӆупаса вой веӆпӑсӆӑты 
вәнт кәртӑӆа тәсӆэ. Айн-
айн, вантэ, ӆўв щи тӑхеӆн 
кашӑӊ пурайн пориӆӑты 
иса вєритӆ. 

Щӑӆта рӑхӆ лупты, ху
ты Евгений Надежда ими
сӑӊӑн иха хәс оӆ вәӆ
ӆӑӊӑн. 

Вән пєӆа пухӑӆ Алек
сандр тӑмхӑтӆ мўвӑӆ ӆа
вӑӆман армияйн вәӆ, 
Таня эвеӆ тәп нивӑӆмит 
классӑн па мєт ай Алёша 
пухӑӆ ӆапӑтмит класса 
вәнӆтыйӆты тӑм пўш мӑнӆ. 
Щиты Евгений Тоголма
зов вой веӆты хә унтасн 
Сўмӑтвош районӑн вәӆты 
вухӑӆят тӑм пўш ӆўӊӑӆ
туп Ӆэв юхан кәртэӆн 
тәса, хурамӑӊа ӆэщӑтты 
вєритсӑт. 

Николай Меров 
Хӑнты ясӑӊа тулмащтӑс: 

Владимир Енов

Йис пурмӑсӑт шавиты «Торум Маа» тӑхийн 
литературной вәйтантупсы вәс, хута монь
щӑт па путрӑт хӑншум вухаӆь ими Анна Мит
рофановна Конькова оӆӑӊӑн путӑртсы. Ӆўв 
вәщ тыӆӑщ 28-мит хӑтӆӑн ӆәӆн 110 тӑӆа йис.

Хӑншум моньщӆаӆ мўӊева хӑйс

Вәйтантупсыя юхтум хуятăт. Н. Вах вєрум хур

Анна Митрофановна 
Евра юхан хонӑӊӑн 

ай вухаӆь кәртӑн сєма 
питӑс. «Евра – ма сӑмєм 
хущи!» – лупиӆӑс ӆўв. 
Кәртӑӊ хуятӑт нәмӑӆ
мийӆсӑт, Хән Нюра эвие 
сєма питӑс, кәрт нўмпийн 
вот хўв пуӆӑс. 

Эвие Акулина Дани
ловна – Околь щащеӆ 
путрӑт хәӆӑнтман єнмӑс. 

 Околь щащєм хәӆӑнтӆўв 
… нємӑӆт сый ӑн сащӆ. Ӆўв 
вухаӆят оӆӑӊӑн путӑртӑӆ, 

мўӊ пӑӆӆўв ясӊӑӆ вәтшӑты, – 
нәмӑӆмиӆӑс Анна Митро
фановна.

Щиты Аня ай эвие мўвев-
йиӊкев хәӆӑнтты вәнӆ
тыӆӑс. Увӑс мир культура 
хущи, ясӑӊ – щит ӑнтә 
тәп сый, щит пӑнт, мӑта 
ут сӑмн иса кєши хӑщӆ. 
Ясӑӊ па путрӑт мухты йис 
нємӑт нумӑсн хӑщӆӑт, 
мир вәӆупсы оӆӑӊӑн уша 
вєрӆўв. 

Вәӆупсэӆ кєн ӑнтәм вәс. 
Аня ӆапӑт тӑӆ вўш эвӑӆт 

па няврємӑт вантман тӑйс, 
Вася апщеӆ пиӆа омсӑс. 
Щи пура вўш эвӑӆт ӆўв 
айкємн моньщӑт па путрӑт 
путӑртты вәнӆтыӆӑс. 

Хән Аня 14 тӑӆа йис, 
Евра ай кәртӑн ӑшкола 
пўншсы. Ӆўв вәнӆтыйӆты 
питӑс па уша вєрсӑӆэ, 
путрӑт ӑнтә тәп путӑртты, 
нух хӑншты ищи рӑхӆ.

1933-мит оӆн Остяко-
Вогульской педагоги
ческой училищая вәнӆ
тыйӆты мӑнӑс. Щи пийн 
ӆўв Иван Косполов икеӆ 
пиӆа Пыжьян мӑӆӑӊ пўӊӑӆн 
вәнт кәрта рәпитты мӑнӑс. 
Ӆўв юрнӑт пиӆа вәӆман 
ӆыв ясӊеӆа вәнӆтыӆӑс.

Ӆаӆь тывӑс па икеӆ Ле
нинградской фронтӑн хуӆт 
пєӆы тәсы. Ӆўв няврємӆаӆ 
пиӆа атэӆт хӑщӑс, Ёмвоша 
кєрӆӑс па оӆӑӊмит ӑш
колайн рәпитты питӑс. 
Анна Митрофановна 34 оӆ 
ӑшколайн рәпитӑс. 

 Хән пенсияя рўтьщӑты 
мӑнсум, путрӑт хӑншты 
питсум, – путӑртыӆӑс ӆўв. 

Хӑншум путӑрӆаӆ округ 

газетайн єтты питсӑт. Мєт 
оӆӑӊ «Васька» путрӑӆ па 
«Колыбельные вечерины» 
моньщӑӆ 1976-мит оӆн 
єтсӑӊӑн. 1981-мит оӆн 
«Огонь-камень» моньщӑӊ 
киникайӆ єтӑс. 1982-мит 
оӆн «И лун медлительных 
поток» нєпекӆ єсӑӆсы. 
1985-мит оӆн «Сказки 
бабушки Аннэ», мӑта ки
никайӆ арсыр ясӊӑта 
тулмащтӑсы. 

Сўс пурайн ӆўв ванкўт
ӆы вәнта ӊхӑс, айӆтыева 
щӑта шәшиӆӑс, тови пура 
вәнты вәнт пиӆа па м 
вәӆум вєрӑс. Вухаӆь мир 
поэт хә Андрей Тарханов 
щи пӑта «Прощание» 
нємпи арӑӊ путӑр хӑншӑс. 

Тӑмхӑтӆ Анна Митро
фановна Конькова мирн 
нәмӆы, ӆўв хӑншум 
моньщӆаӆ ӆўӊӑтӆыйт. Щи 
моньщӑт хўват вәнӆтӑты 
хуятӑт няврємӑт пиӆа 
сыр-сыр ванӆтупсэт па 
етнхотӑт вєрӆӑт.

Ёмвошӑӊ няврємӑт 
вәнӆтӑты этнокультурно-
образовательной тӑхийн 
рәпитты нє Ольга Норова 
хиӆнєӊӑӆ пиӆа тӑм вәй
тантупсы пурайн Анна 
Конькова хӑншум моньщ 
ӆўӊӑтсӑӊӑн. Ӆўв путӑртӑӆ:

 Щит м, нявлӑк моньщӑт, 
ӆыв няврємӑт вәнӆтӑӆӑт 
вантты, хута м вєрӑт, хута 
атум вєрӑт вәӆӆӑт. 

Анна Митрофановна 
мўӊева хӑншум моньщ
ӆаӆ, путӑрӆаӆ хӑйс, мўӊ 
ӆўв оӆӊӑӆн иса нәмты 
питӆўв.    

Путӑр хӑншӑс: 
Надежда Вах

А.М. Конькова

Йистєӆн шуши мир йис путрӑт тӑйсӑт, щит эвӑӆт уша йис, муй щирн Тәрум, Мўвев-
Йиӊкев, Най-Вәртӑт, хӑннєхә па па утӑт тывсӑт. Сорни-Най оӆӑӊӑн йис путӑр кашӑӊ шуши 
хӑннєхә вәятӆ. Тӑм ванӑн «Сорни-Най» нємпи опера ар тывӑс. 

Хӑнты-вухаӆь мир «Сорни-Най» 
йис путӑр хўват опера ар тывӑс

С.А. Шесталова. Л. Гурьева вєрум хур 

Муй щирн щит тывӑс, 
щи оӆӑӊӑн мўӊева 

Югра мўвев опера арӑт 
ариты нє Софья Алек
сеевна Шесталова пу
тӑртӑс:

 Щи оӆӑӊӑн мин икєм, 
вухаӆь мир оӆӑӊмит ком
позитор хә Владимир 
Иванович Шесталов пиӆа 
хўвн нәмӑссумн. 2012-
мит оӆн ӆўв «Увӑс мўв 
ар сув» нємпи арӑӊ щўӊк 
дискӑӆ єсӆӑс. Щӑта Югра 
мўвев духовой оркестр ёх 
(дирижёр хә Антон Яковлев 
вәс) арсыр нарӑс хӑтн 
В.И. Шесталовн хӑншум 
ар сувӑт нарӑссӑт, щи тум
пи щӑта шуши мир на
рӑс х па хутӑӊ х сащ
сӑӊӑн. Ма юӆн щи диск 
тәса хәӆӑнтмємн роман 
Владимир икєма ястӑсум: 
«Володя, щи ар сувӆӑн 
шєӊк хурамӑӊӑт, щирн 
ариты ӆӑӊхаӆум. Тӑм ар 
сувӆӑн хўват опера ар 
хӑншӆумн!» Ӆўв кашащӑс, 
тәп така лупӑс, щи опера 
ар тәп мӑнєма ариты мосӆ!

Софья Шесталова ясӊӑӆ 
щирн, щи оӆӑӊӑн айкеӆӑт 
ӑкӑтты хә Виктор Журав
лёв «Тюменские известия» 
газетайн (23.11.2012-мит 
оӆ) хӑншӑс. Щи айкеӆ 
эвӑӆт С.А. Шесталова ӆў
ӊӑтӆ: 

 Владимир Иванович 
Шесталов лупӆ: «Ма – 
вухаӆь мир композитор 
хә, щирн шуши мир йис 
путӑр эвӑӆт опера ар 
хӑншты вўтщийӆӆум. Мо
сӑӊ, еӆӆы ма хӑншум сим
фонической ар сувӆам 
хўват «Сорни Най» нємпи 

опера ар тывӆ. Ин итәх 
арияйт имєм Софья Алек
сеевна вәнӆтӑӆ, ӆўв, вантэ, 
драматической сопрано 
тўр сый тӑйӆ».

Софья Алексеевна лупӆ, 
«Сорни-Най» опера ар – 
щит Шесталов рәт и ну
мӑс эвӑӆт тывум ар. Мєт 
сыры вухаӆь мир писа
тель хә Юван Николаевич 
Шесталов 1976-мит оӆн 
«Сорни-Най хӑня» нємпи 
путрӑӆ хӑншсӑӆэ, 2005-
мит оӆн Владимир Шес
талов, ӆўв пухӆ, вухаӆь 
мир оӆӑӊмит композитор 
хә, «Сорни-Най» сюита 
ар сувӆ хӑншсӑӆэ. 2013-
мит оӆн В.И. Шесталовн 
хӑншум «Музыка и ми
фология Медвежьего 
праздника обских угров» 
киникайн Сорни-Най оӆӑ
ӊӑн ар хӑншман вәс, щит 
Софья Шесталова хӑншӑс. 
Щиты айӆтыева шуши мир 
йис путӑр эвӑӆт опера ар 
тывты питӑс.

2011-мит оӆн Юван 
Николаевич Шесталов 
ӑнтәма йис, ӛхӑт 2014-мит 
оӆн ӆўв пухӆ Владимир 
хўв пӑнта шәшмӑс, щирн 
щи рәпата вуӆыйс. Вантэ, 
опера ар хӑншты вєр – щит 
вән рәпата, щит, мӑтты ки, 
ар сув путӑр. 

 Опера ар – щит ипўӆяӊ 
нарӑсты, ариты па якты вән 
путӑр, щӑта ищи оӆӑӊмит 
путӑр, мєт вуӆаӊ вєр па 
сухӑнтты вєр вәӆӆяӆӑт, – 
Софья Шесталова лупӑс.

Тәп м арат оӆ пийн 
Софья Алексеевна опера 
ар еӆӆы хӑншты питсӑӆэ, 
щӑта Ю.Н. Шесталов ӆўӊ

тарӆаӆ вәӆӆӑт, щи тумпи 
Софья ищи хӑншӑс.

Ма С.А. Шесталова эвӑӆт 
иньщӑссум, муй оӆӑӊӑн 
«Сорни-Най» опера ар 
питӆ, юхӆы ӆўв лупӑс:

 Ма тәса щи оӆӑӊӑн 
нәмӑссум. Опера арн мєт 
сыры увертюра – щит 
муй оӆӑӊӑн путӑр. Щӑӆта 
оӆӑӊмит ар – щит Мўвев 
сєма питум вєр, кимит – 
Сорни-Най сєма питум 
вєр, хәӆмит – щит Куӆь 
Отыр Сорни-Най пиӆа 
тарӑнӆăӆ, нӆмит – щит 
Сорни-Най хӑня, ветмит 
– щит Сорни-Най оӆӑӊӑн 
тывум йис путӑр, хәтмит 
ар оӆӑӊӑн ин путӑртты 
ӑн питӆум, хӑняя тӑйты 
питӆєм. Вәщ тыӆӑщ 8-мит 
хӑтӆӑн опера ар хӑншты 
вєрєм сухнӑс.

Интӑм «Сорни-Най» 
опера ар ариты пурайн 
етнхот аӆьты вєр оӆӑӊӑн 
нәмӑсӆум. Щи вєрн мӑ
нєма «Хӑтӆ» нємпи хӑнты-

вухаӆь мирӊӑн театр ар
тистӑт, «Ёмвош ёх» тӑхи 
ариты нєӊӑт па «Моньщ 
хот» ариты-якты няврємӑт 
нётӆӑт.

Тӑм опера 35-кєм ми
нута арат сащты питӆ.

Софья Шесталова ясӊӑӆ 
щирн, щи операйн арсыр 
европейской нарӑс хӑт 
эвӑӆт шуши мир нарӑс х, 
хутӑӊ па пеньщӑр сащ
ты питӆ. Мосӑӊ, еӆӆы щи 
опера ар вухаӆь ясӑӊа тул
мащтӑты нётӆы.

Софья Алексеевна Шес
талова – творческой хӑн
нєхә, щирн ин хуӆна ӑн 
лупӑс, хән ӆўв «Сорни-
Най» опера ариты питӆ, 
тәп щи вєр тӑм оӆн тывӑӆ.

Мўӊ ӆўвеӆа ар м ясӊӑт 
лупӆўв, ӆәӆн тӑм мосты 
вєр ма ат тывӑс, ар хуят 
«Сорни-Най» опера ат 
хәӆӑнтсӑт!     

Путӑр хӑншӑс: 
Людмила Гурьева

Вәйт ӆор тыӆӑщ 3-7-мит хӑтӆӑтн Ёмвошн «Торум Маа» тӑхийн XXXI-мит пўш вән научно-
практической мирхот вєрӑнтсы. Тӑм пўш хӑнтэт, вухаӆят па юрнӑт мой вєрӑт оӆӑӊӑн ясӑӊ 
тәсы па шўкщӑты, вєрӑнтты вєрӑт ӆэщӑтсыйт. 

«Торум Маа» тӑхийн мой вєр 
оӆӑӊӑн вән мирхот вәс

Оӆӊӑӆн мирхота юх
тум ёх ещаӆт шуши 

мирӑт правайт вәньӆьты 
уполномоченной нє Люд
мила Алфёрова па Югра 
мўвев культура депар
тамент хуща культурной 
политика тәты кәща ими 
Ульяна Кащеева вўща 
ясӊӑт путӑртсӑӊӑн. Ӆын 
лупсӑӊӑн, хуты Ас-угорс
кой мир йис вєрӑт ӆа
вӑӆман тӑйты щир мєт 
вуӆаӊа вәӆ, ӆәӆн еӆӆы 
вәӆты хуятӑт щит уша ат 
вєрсӑт па ат шиваӆӑсӑт. 

 Мєт м, хуты тӑм мирхот 
Югра мўвевн «Айӆат хоттєӆ 
ёх оӆа» нємтум тӑӆ пурайн 
ӆэщӑтсы. Кашӑӊ мир мой 
вєрӑт тӑйӆ. Муӆтыкєм щи
тӑт ихураспет, тәп кан 
щирӑт ищи вәӆӆӑт. Па м, 
хуты щимӑщ хӑннєхуятӑт 
вәӆӆӑт, мӑта хуятӑт тӑм 
вєр оӆӑӊӑн уша павӑтӆӑт 
па еӆӆы тәӆӑт, – лупӑс У. 
Кащеева. 

 Йис пурмӑсӑт шавиты 
«Торум Маа» тӑхийн рә
питты хуятӑт тӑм вәртыты 
вєр еӆӆы тәӆӑт. Ӆыв иха 
учёной ёх па вєртутӑӊ 
хуятӑт ӑкӑтcӑт. Музей пӑта 
вуӆаӊ вєра вәӆ, ӑнтә тәп 
йис пурмӑсӑт ӆавӑӆман па 
шавиман тӑйты, ӆыв кашӑӊ 
вєр тәса нух вантӆӑт, уша 
вєрӆӑт, нух хӑншӆӑт, мира 
ванӆтӑӆӑт па еӆӆы тәӆӑт, – 
путӑртӑс Л. Алфёрова.

Мирхот теоретической 
сессия эвӑӆт оӆӊитсы. 
Щӑта очной па заочной 
щирн наука щирн рәпитты 
хуятӑт мой па вәртєсты, 
вәртыты вєрӑт оӆӑӊӑн 
путӑртсӑт. Хутыса округев 
арсыр мўвӑтн вәртыты вє
рӑт ӆэщӑтӆыйт, муй щирн 
Ямал мўвн щит вєрӑнтӆы. 
Муйсӑр пурмӑсӑт щит пӑта 
нємасыя вәӆӆӑт. Иса тӑм 
мирхотн щи оӆӑӊӑн 15 
арат путӑр ӆўӊӑтсы. 

Мєт вуӆаӊ путрăт мир

хот оӆӊитты пурайн ӆў
ӊӑтсыйт, щит исторической 
наукайт кандидат нєӊӑт: 
Ас-угорской институтн ис
тория, археология па эт
нография тӑхийн ведущий 
научной сотрудника вәӆ
ты нє Светлана Попова, 
Югорской государствен
ной университет доцент 
ими Татьяна Молданова, 
Ямал мўв эвӑӆт юхтум Рос
сия художникӑт тӑхия ӆуӊ
ты ими Надежда Талигина. 

С.А. Попова увӑс вухаӆят 
вәртӑщты вєр оӆӑӊӑн 
путӑртӑс. Т.А. Молданова 
эвӑӆт уша вєрсўв, хутыса 
хӑнты эвет єнмӑӆсыйт па 
хот тӑйты вәнӆтӑсыйт. Н.М. 
Талигина ным Ас хӑнтэт 
мой вєр оӆӑӊӑн ясӑӊ тәс. 

Еӆӆы па Любовь Каш
латова, Римма Потпот 
па Светлана Дядюн йис 
путрӑт па моньщӑт оӆӑӊӑн 
путӑртсӑт, хута вәртыты 
вєрӑт хӑншман вәӆӆӑт. 
Щи путрӑт эвӑӆт ма кӑӆ, 

хутыса йис вўш эвӑӆт тӑм 
вєр тәсы.

«Торум Маа» музейн 
рәпитты хӑннєхуятӑт экс
педицияйт эвӑӆт тўвум 
мой пурмӑсӑт па щӑта 
уша вєрум вәртыты вєрӑт 
оӆӑӊӑн путӑртсӑт. Музей 
кәща нє Елена Федотова 
ай тәс, хутыса сыры оӆӑтн 
Тәрум ӆор вошн юрн мир 
мой вєр ӆэщӑтыйӆсӑт. 
Ямал мўв хуятӑт путӑртсӑт, 
муй щирн тӑм йисн юрн 
па увӑс хӑнтэт мой вєрӑт 
пориӆӑӆӑт.

Кимит хӑтӆӑн мирхота 
юхтум хӑннєхуятӑт «Торум 
Маа» рєпа мӑнсӑт, щӑ
та ӆыв пӑтэӆа вәнӆтӑты 
хӑрӑт ӆэщӑтсыйт. Ӆыв мой 
вєр пӑта мосты пурмӑсӑт 
вєрсӑт. Иса нивӆ щимӑщ 
тӑхи рәпитӑс. Касум вош 
хәйӊӑн Юрий Тарлин па 
Николай Тасьманов мой 
әхӑӆ вєрсӑӊӑн. 

 Әхӑӆ вєрты вєр – щит 

Л.А. Алфёрова вўща ясăӊ лупăӆ. Н. Вах вєрум хур 

хўв вєр. Оӆӊӑӆн мосты 
х вәйтты мосӆ. Щи вєра 
сўмӑт, хәӆ, вәнши хӑт 
мосӆӑт. Ма муӆтыкєм вән
ши па сўмӑт хӊӑн вўй
ӆяӆум. Вәнши ӆоньщ хўват 
ма хӑтӆ. Ӛхӑт мой әхӑӆ 
мӑнум айӆат хотӑӊ ёх ху
щи хӑщӆ. Ӆын мӑӊхӑтӆӑт 
пурайн тӑм әхӑӆн ӊхӆӑ
ӊӑн па ӑӆ хӑтӆӑт пурайн, 
– путӑртӑс Ю. Тарлин.

Әхӑӆ вєрты – щит и вєр, 
па щит хурамтӑты мосӆ. 
Щи вєра Ольга Тарлина 
па Екатерина Иночкина 
юхтум нєӊӑт вәнӆтӑсӊӑн. 
Вячеслав Кондин меньнє 
пӑта ай пӑсан вєрӑс.  На
талья Албина (вухаӆь 
нє) па Таисья Пяк (вәнт 
юрнӑт эвӑӆт) мой вєр 
пӑта пурмӑсӑт ёнтты 
вәнӆтӑсӊӑн. 

 Ма тыв, моясты ёх 
пурмӑсӑт ёнтты хӑра, 
Тўкъякӑӊ кәрт эвӑӆт юх
тыйӆсум. Ма нәмӑстємн, 
тӑмӑщ ёнтӑсты хӑр – 
щит м вєр.Тӑмӑщ вєр 
– мєт мосты вєр. Мўӊ 
интӑм ветъяӊ тӑӆа йисўв, 
моясты вєрӑт юрємӑты 
питсӑӆўв. Ма нәмӑстємн, 
мўӊ киньщева айшӑк 
няврємӑт щи вєр ӑн па 
вәӆэӆ. Тӑмӑщ хӑрӑта ар 
кәртӑӊ мир няврємӆаӆ, 
эвиӆаӆ, меньӆаӆ пиӆа 
юхтыйӆӆӑт. Мўӊ ай нєӊӑт 
ёнтӑсты вәнӆтӑӆўв, муй 
вўрн мой пурмӑсӑт ёнтты 
мосӆ, йис вєрӑт уша 
вєрӆўв. Мўӊ вәнӆтӑтыйн 
вўӆы суккеӆ ёнтсўв. Ма 
щатьщащєм хўватн рәт 
нєӊєм, Антонина Нико
лаевна Никонова, Кышик 
кәрт Мосум мўв эвӑӆт 
вәнӆтӑты нєӊа вәс. Вән 
хӑннєхә эвӑӆт хәӆӑнтты 
па вәнӆтыйӆты мєт әмӑщ 
вєр, – путӑртӑс Тўкьякӑӊ 
кәрт эвӑӆт юхтыӆум нє 
Надежда Гришкина.

Валентина Тарлина Ка
сум мўв эвӑӆт тыв юхты
ӆӑс. Ӆўв тӑмӑщ мирхотн 
кимит пўш вәс. Ӆўв лупӑс:

 Оӆӑӊмит пурайн мўӊ 
меньнє мой ухшам ёнтсўв 
па итәх имет хӑшап ёнтсӑт. 
Тӑм пўш па мўӊ юрн тўт
щаачӊ хир ёнтсўв. Итәх 
имет па айӆат нєӊӑт мой 
әхӆа нюки па нәй эвӑӆт 
лаӊкупӊӑн ёнтсӑт. Мўӊ 
па Таисья Аутовна Пяк 
имийн тўтщаӊ хир ёнтты 
вәнӆтӑсыюв. Ӆўв иса м
сыева мўӊева путӑртӑс, 
муй щирн пўнӑӊ сух пунты 
мосӆ, муй щирн ёнтты, 
хута нәй пунты, хута нюки. 
Тӑмӑщ тўтщаӊ хирӑтн 
имет ёнтӑсты пурмӑсӆаӆ 
тӑйӆӑӆаӆ. 

Тӑм мирхотн Ёмвош 
этнокультурно-образо
вательной тӑхийн рәпитты 
айӆат нєӊӊӑн Светлана 
Новьюхова па Татьяна 
Андрейцева вәсӊӑн. Ӆын 
ищи путӑртсӑӊӑн, муй 
ӆын тӑм вәнӆтупсыйн 
вєрсӑӊӑн.

 Ма тўтщаӊ хир ёнтты 
вәнӆтыйӆсум. Таисья 
Аутовна мўӊев щи вєра 
вәнӆтӑс. Мӑнєма тӑм вєр 
шєӊк сӑма хойс. Мўӊева 
тўӊщирӑӊа путӑртсы па 
ванӆтӑсы, муй щирн пўнӑӊ 
сух ӆэщӑтты мосӆ. Мўӊ 
щи вєра вәнӆтыйӆсўв. Ма 
нәмӑсӆум, тӑм вәнӆтӑты 
хӑр мӑнєма унтас тәӆ, ӛхӑт 
мўӊ няврємӑт тӑм вєра 
вәнӆтӑты питӆўв, – лупӑс 
Светлана Новьюхова.

Няврємӑт вәнӆтӑты эт
нокультурно-образова
тельной тӑхийн кәща 
ӆӑӊкӑр нєӊа рәпитты нє 
Татьяна Андрейцева ищи 
тӑм мирхотн вәс. Ӆўв 
путӑртӑс:

 Ма тӑм мирхота вәнӆ
тыйӆты  юхтыйӆсум . 
Оӆӑӊ хӑтӆ учёной па 
вєртутӑӊ хуятӑт мирхота 
ӑктӑщийӆсӑт, хута мой 
вєр оӆӑӊӑн путӑртсы. 
Щӑӆта па нӆ хӑтӆ мӑр 
мўӊ мой пурмӑсӑт вєрты 
вәнӆтыйӆсўв. Мўӊ мой 
әхӆа нюкеӊ лаӊкуп ёнтты 

вәнӆтыйӆсўв. Оӆӊӑӆн мўӊ 
вўӆы пунӑӊ сух ӆэщӑтты 
вәнӆтӑсыюв, щит шєӊк 
ӆавӑрт вєр.

Югорской государст
венной университетн 
Увӑс мир тӑхи кәща нєӊа 
вәӆты нє Юлия Табулаева 
ищи мой лаӊкуп ёнтты 
вәнӆтыӆӑс. Тӑм вєр оӆӑӊӑн 
ӆўв щиты лупӑс:

 «Торум Маа» музейн 
вєрты мирхотӑтн ма ар 
пўш вәсум. Тӑм оӆ мой 
вєрӑт оӆӑӊӑн уша вєр
сум. Мӑнєма тӑм вєр шєӊк 
мәстӑс. Ма пўнӑӊ сух 
эвӑӆт лаӊкуп вєрты вәнӆ
тыйӆсум. Тӑм ӆавӑрт рә
пата, вўӆы сух мсыева 
ӆэщӑтты мосӆ, ӆәӆн лєпта 
ат йис. Мўӊева Елена Се
мёновна Молданова па 
Екатерина Михайловна 
Иночкина имєӊӑн тәса 
нётсӑӊӑн. Ӆын эвӑӆтана 

ма ар мосты вєр оӆӑӊӑн 
уша вєрсум. Вәнӆтыйӆты 
няврємӑта тӑм вєр оӆӑӊӑн 
ищи путӑртты питӆум.

Щи тумпи тӑм вән мир
хотн кӑт ванӆтупсы ӆэ
щӑтсы. И ванӆтупсыйн 
«Торум Маа» тӑхийн вє
рӑнтум мой вєрӑт оӆӑ
ӊӑн ясӑӊ мӑнӑс. Кимит 
ванӆтупсыйн Ямал мўв 
эвӑӆт юхтум вєртутӑӊ хә 
Владислав Ильич Кель
чин вєрум пурмӑсӑт ванӆ
тӑсыйт. 

Юхи хӑщум хӑтӆӑн, 
хән вән вәнӆтӑты хӑр 
етшӑс, мирхота юхтыӆум 
хуятӑт вєрум пурмӑсӆаӆ 
ванӆтӑсыйт. Ӆывеӆ вәнӆ
тум имет ишӑк нєпекӑтн 
мойӆӑсыйт па вәнӆтыӆум 
хӑннєхуятӑт нємасыя нє
пекӑтн мӑсыйт.

Путӑр хӑншӑс: 
Надежда Вах

Ю. Тарлин вєрум әхӆаӆ пўӊăӆн. Н. Меров вєрум хур

Йис вәӆупсэв сӑмӆўвн ат вәӆ
Мирев рәт ясӑӊ, йис вәӆупсы, йис вєрӑт тӑмхӑтӆ шӑкӑнты питсӑт. 

Ин щи вєрӑт еӆӆы тәты пӑта щи щира рәпитты хӑннєхәйт мосӆӑт.И щимӑщ хӑннєхә – 
щит Екатерина Жу

кова, ӆўв «Югра ӆыӆ
ӊуптӑты» оса тӑхи хуща 
оӆӑӊ ӆӑӊкӑр нєӊа рәпи
тӑӆ. Щӑта ӆўв арсыр вєр 
нєпекӑт вєрты щира вәӆ. 
Тӑм йисн щимӑщ нєпекӑт 
– щит мосты вєрӑт пӑта 
вух ёша павӑтты пищӑт. 
Щи имен нумӑсн, тәп хотӑӊ 
ёхӆўв мухты мўӊ сӑмӆўв 
увӑс мирев пєӆа кєрӆӑӆӑт.

Екатерина Нижневартовск 
вошн сєма питӑс. Ӑӊкеӆ 
– Светлана Андреевна, 
ащеӆ – Сергей Иванович. 
Опрӑщ нєм – Хунзи. Ӆын 
щи воша Шурышкарской 
район Ямало-Ненецкой 
округ эвӑӆт юхӑтсӑӊӑн. 
Екатерина мєт вана тӑй
сӑӆэ Елена Ефимовна 
Тогачева аӊкаӊкеӆ, мӑта 
хуятӑӆ эвӑӆт ӆўв иса пўш 
хӑнты ясӑӊ хәӆӑнтӑс.

 Ма нємӑсыя хӑнты ясӑӊ 
ӑн вәнӆтӑсум. Тәп ищимурт 
щи ясӑӊ ма вана тӑйӆєм. 
Хән хӑнты ясӑӊ хәӆӑнт
ӆум, хӑщ па иса ясӊӑт, иса 
путрӑт уша вєрӆӑӆам. Хән 
хўвшӑк мӑр хӑнтэт кўтн 
вәӆӆум, ма нумсємн хӑнты 
ясӊӑт иса щи сащӆӑт, – 
путӑртӑӆ Екатерина.

Ая вәӆмаӆн, кашӑӊ оӆ 
щи нєӊен хотӑӊ ёхӆаӆ 
пиӆа Ямал мўва ӊхӑс. 
Щӑта щи увӑс мирев йис 
вәӆупсы уша вєрсӑӆэ, па 
сӑмӑӊа тӑйты питсӑӆӆэ. 
Ӑӊкеӆн-ащеӆн вән вош 
хӑрн ищи муӆты вєрӑта 
вәнӆтыйӆса – хӑншет 
оӆӑӊӑн, йис вәӆупсы оӆӑ
ӊӑн путӑртыйӆса. Щит 
пӑта ӆўв йис вәӆупсы пєӆа 
кєрӆуман вәӆ.

Нижневартовск вошн 
ӑӊкеӆ-ащеӆ увӑс мирев 
Ассоциация тывум артӑн, 
щит 1980-мит оӆӑт хуӆам 
пурайн, щӑта рәпитсӑӊӑн. 

Ӑӊкеӆ па «Хунзи» нємуп 
ариты-якты ансамбль 
вєрӑнтӑс. Щӑта ай Ка
терина эви ищи якӑс па 
арийс.

Ӑшкола етшуптумаӆ 
пийн  ӆўв  юриста 
вәнӆтыӆӑс. Щӑӆта па и 
нєпек ёша павтӑс – щит 
«Государственное и му
ниципальное управ
ление», щит пӑта госу
дарственной служба 
Северо-Западной акаде
мия хуща вәнӆтыӆӑс. Щитӑт 
етшумаӆ пийн Екатерина 
Нижневартовской вошн 
«Югра ӆыӆӊуптӑты» оса 
тӑхи хуща рәпитты питӑс. 
Щи мӑр ӆўв арсыр вєрӑт 
вєрӑнтӑс. Ӆўв ясӊӑӆн, мєт 
вән вєрӆ – щит 2016-мит 
оӆн «Добрый югорчанин» 
вєрум вєр. Щит тащӑӊ, 
вухӑӊ ёх мухты ӆўв ай 
вошӑтн вәӆты кәняр увӑс 
мирева ӆәмӑтӆяты сухӑт 
па арсыр мосты пурмӑсӑт 
ёша павӑтты нётӆ. 

Екатерина 2018-мит оӆ 
вўш эвӑӆт Нижневартовск 
вошн айӆат ёх центр хуща 
рәпитӆ. Мєт оӆӑӊ ай музей 

хотые тӑта тывӑс, ӛхӑтшӑк 
па – этновош. Щитэн 
«Радуга» нємуп рўтьщӑты 
тӑхи хонӑӊӑн вєрса. Щӑта 
ӆўв экскурсияйт, мастер-
классӑт, мӑӊхӑтӆӑт вє
рӑнтыйӆ.

 Мўӊ йис вәӆупсэв 
оӆӑӊӑн тӑм мўва юхтум 
мирева иса пўш путӑртты 
мосӆ. Щирн тәп ӆыв мўӊ 
мирев пєӆа м сємн 
вантты питӆӑт, – путӑртӑӆ 
Екатерина.  

Ӆўв нумсӑӆн, рәт ясӑӊ 
тәп хотӑӊ ёхӆўв мухты ёша 
павӑтты пищ вәӆ. 

 Ӑӊкет-ащет няврєм
ӆаӆ пиӆа хӑнты ясӑӊӑн 
путӑртты ки питӆӑт, тәп 
щирн ясӑӊ ӆыӆӑӊа хӑтьӆ. 
Нємӑӆт нєпекӑт мухты 
ясӑӊ вәнӆтӑты пищ ӑн
тәм, няврєма ӆыӆӑӊ ясӑӊ 
хәӆӑнтты мосӆ, – лупӑӆ 
тӑм ими.

Ӆўв айӆат ёх пиӆа мєт 
кашӑӊа рәпитӆ. Хән щи ёх 
м нумӑсн ӆўв эвӑӆтаӆа 
мӑнӆӑт, щирн тӑм имена 
мєт әмӑщ.

Екатериная ӆўв хотӑӊ 
ёхӆаӆ вєра нётӆӑт, икеӆ па 
кӑт пухӊӑӆ. Ӆыв нюки хот 
омсӑӆтыйӆӆӑт, юхтыйӆты 
хуятӑт увӑс мирев юнтты 
утӑта хутьӆийӆӆӑт па иса 
арсыр вєрӑтн нётӆӑт. 

 Мӑнєма тӑм вєрты 
вєрєм пиӆа рәпитты вєра 
әмӑщ. Хән юхтыйӆты 
ёхӆўв па сємн увӑс мир 
йис вәӆупсы пєӆа вантты 
питӆӑт, хән мўӊ увӑс мирев 
айӆат ёхӆўв тӑӆтаса ухӆаӆ 
кӑрща аӆумман мӑнӆӑт, 
щитӑт эвӑӆт ма сӑмєм 
хошум рўвн юхӑтӆа, – 
путӑртӑӆ Екатерина.

Щи кўш хўв мӑр тӑм 
вєрӑтн Екатерина рәпитӆ, 
ищимурт вәна вум ёх 
эвӑӆт хуӆна вәнӆтыйӆ. 
Щиты щи Екатерина Жу
кова кашӑӊ хӑтӆ рәпитӆ. 
Вән вошн увӑс мирев йис 
вәӆупсы ӆыӆӑӊ ӆєрие 
ӆавӆӑсман ӆўв вәӆ.

Путӑр хӑншӑс: 
Пётр Молданов

Екатерина Кантерова, Екатерина Жукова, Виктор Банк. П. Молданов вєрум хур

Рәт община 
кәща нєӊа вәӆ

Вән кєр тыӆӑщ нӆмит хӑтӆӑн «Тәрум 
тўтӑӊ» нємуп хӑннєхуятӑт рўтьщӑты  тӑхийн 
Нижневартовской районӑн ихӑ ӑктӑщум 
хӑнтэт, юрнӑт па сыр-сыр мирӑт «Вурӊа 
хӑтӆ» пориӆӑсӑт. Щи пурайн ма «Хунзи» 
рәт община кәща нє Светлана Андреевна 
Хунзи пиӆа вәйтантыйӆсум па мкєм хўв 
путрємӑсмӑн.

Ӆўв сыр-сыр айкеӆӑт 
вєрӑс, муй щирн ай

тєӆн вәс па єнмӑс. Свет
лана лупӑс, хуты ӆўв То
гачевӑт рәт ёх эвӑӆт вәӆ. 
Ӑӊкеӆ па ащеӆ Хӑнты-
Муши кәртэӆн Ӆорвош 
районӑн вәсӊӑн. Ащеӆ 
вәӆупсы хўваттыйн вой-
хўӆ веӆпӑсӆӑты хәя вәс 
па рәпитӑс. Ӑӊкеӆ арсыр 
хотӑӊ рәпата ӆэщӑтӑс па 
няврємӑт єнмӑӆтӑс.

Светлана ӆыв хоттєӆ ёх
ӆаӆ хуща кимит эвия вәс. 
Катра ӆўв ӑӊкеӆ мӑтты 
ки ампӑӊ әхӑӆн тўт ха 
мӑнмаӆ па ӛш кўтупн 
ӆўв хущеӆа эвие тӑм ну
ви тәрум иӆпия вән кєр 
тыӆӑщ 11-мит хӑтӑӆн 
1957-мит оӆн юхӑтмаӆ. 
Щиты ӆўв сєма щи питмаӆ 
па Хӑнты-Муши кәртэӆн 
айтєӆн упиӆаӆ па яйӆаӆ 
кўтӑтн вәӆмаӆ па єнуммаӆ. 
Имуӆтыйн, ӆапӑтмит оӆ 
ӆувата вмаӆн, ӑӊкеӆн-
ащеӆн вәйт ӆор тыӆӑщ юхи 
хӑщум хӑтӆӑтн Муши вош 
кўтуп ӑшкола-интерната 
вәнӆтыйӆтыя тәсы. Щи 
пурайн ӆўв тәп хӑнты 
ясӑӊӑн путӑртты хошӑс. 
Рўщ ясӑӊӑн еша ӛхӑт 
ӆыв вәнӆтӑты питсыйт. 
Шєӊк ар хӑнты няврєм щи 
йисӑтн вәс па щи вєрӑт  
пӑта Светлана нух амтӑс, 
хән пухат па эвет пиӆа и 
ясӑӊӑн путӑртты вўянтӑс.

Муши вошӑӆн кўтуп 
ӑшкола 1973-мит оӆн 
ма етшуптумаӆ пийн 
Светлана нумӑс вєрӑс 

Пуӆӊавӑт воша мӑнты 
па щӑта ай тохтур нєӊа 
еӆӆы вәнӆтыйӆты. Хәӆум 
оӆ сора мӑнӑс, 1976-мит 
оӆн «медицинская сестра» 
щирн ӆўв училищайӆ 
етшуптӑсӆэ. Направле
ния унтасн Муши вошӑӊ 
районӑӊ пәӆьницая рә
питты китсы. И оӆ мӑр тәп 
щи тӑхийн вәс па щӑӆта 
Вандияз (хӑнты щирн 
Вантты Ас) кәртӑӊ ай 
пәӆьница хотн фельдшер 
нє щира павӑтсы. Щи кәр
тэӆн, вантэ, катра мкєм 
арат ар хӑнты хә-нє иса 
вой-хўӆ веӆпӑсӆуман 
рәпитсӑт.

Вандияз кәрт пәӆь
ница хотэӆн Светлана 
Андреевна кӑт оӆ ай тох
тур нєӊа вәс, шуши хӑн
нєхуятӆаӆ сыр-сыр мә
шӑӊ вєрӆаӆ тўӊщирӑӊа 
лекщитӑс. 

Щӑӆта нумӑс вєрӑс па 
1979-мит оӆн ӑӆ щиты 
йиӆуп Нижневартовск 
вош вантты мӑнӑс. Щи 
пурайн вош хуща веӆьщи 
сєма питум ай няврємӑт 
тӑхи пўншсы па Светлана 
щив медсестра щирн 
рәпитты вохсы. Иикеӆ 
шәӊӑт, Сергей Иванович 
Хунзи, щи оӆӑтн веӆщи 
армия эвӑӆт юхтӑс па 
Армизон вош техникум 
хуща тракторн рәпитты 
па машинаитн ӊхты 
вәнӆтыӆӑс. 

Вәнӆтӑты вєрӑӆ ет
шуптумаӆн Сергей Ива
нович сырыя тракторн 

рәпитӑс па ӛхӑт вән кәща 
ёхӆаӆ унтасн машинайн 
рәпата мущатӑс. Светла
на ӆапӑт оӆ веӆьщи сєма 
питум ай няврємӑт тӑхи 
хуща вәс. Ӛхӑт ӆўв няв
рємӆаӆ ӑшколая ӊхты 
питсӑт. Ӆўв Нижневартовск 
вош стоматологической 
поликлиника тӑхи хуща 
медицинской сестра щирн 
рәпата вәйтӑс. 

Па иса пенсияя мӑнты 
вәнты щи тӑхийн 30-кєм 
оӆ мӑр рәпитӑс.

Ма иньщӑссєм ӆўвеӆ, 
хән арсыр мӑӊхӑтӆӑтн 
якты-ариты питсӑт?

Светлана па тӑмиты 
путӑртӑс: 

 Щи киньща 1990-мит 
оӆн, хән округ мўвев  60 
оӆа йис, миӊ икисаӊӑн 
ӑшколая вохсыйман, хута 
мўӊ няврємӆўв кашӑӊ 
хӑтӆ вәнӆтыйӆсӑт. Ӑшкола 
кәщаитн ясӑӊӑн мӑсыюв, 
ӆәӆн хӑнты ясӑӊӑн муӆ
ты ар мир еӆпийн ат пу
тӑртсумн. 

Щи пурайн ма ай ар 
шәпие арисум:

Сохӆӑӊ хотхӑр 
кўтпиенӑн эвим якӑӆ,

Ай Катяри м эвим, 
эвим щи якӑӆ!

Щиты ма арєм еӆӆы 
арисєм. Хән па иӆӆы ӑӊ
кӑрмӑсум, Катя эвим 
щикєм ма па тәса хӑнты 
як щирӑтн якӑӆ. Иса ар 
сухӑнты вўш вәнты щиты 
якӑс.

Иха юхтум арсыр мир 
хӑннєхуятӑта щи вєрӆ 
шєӊк әмща еӆӆы щи питӑс.

Щи вєр пийн ӆыв 
арсыр тӑхетн якты-ариты 
хотӑт ванӆтӑты питсӑт. 
Ӛхӑт «Хунзи» хоттєӆ ёх 
якты-ариты хот вєрсӑт. 
Щимӑщ вєрӆаӆ унтасн 
рәт община ӆэщӑтсӑт па 
кашӑӊ пўш хӑнты мир 
мӑӊхӑтӆӑт пориӆӑты 
вўянтсӑт.

Светлана Андреевна 
лупӑс, Екатерина эвеӆ 
Нижневартовск  вош 
администрация тӑхийн 
рәпитӆ па кашӑӊ оӆ 
грант вухӑт хоӆумтӑӆ. Щи 
утӑт унтасн юхи хӑщум 
пураитн арсыр хӑнты 
мир мӑӊхӑтӆӑт ӆыв щи 
ӆэщӑтӆӑт.

Щӑӆта ма иньщӑссєм 
рәт община кәща нє
ӊєм, еӆӆы ищиты ӆыв 
нәмӑсӆӑт арсыр шуши 
мир мӑӊхӑтӆӑт кашӑӊ 
оӆ мӑр ӆэщăтты Светлана 
Андреевна путӑртӑс: 

 Мўӊ вәӆты-хоӆты щи
ревн ищиты якты-ариты 
хотэв еӆӆы вәӆты питӆ, 
кашӑӊ мӑӊхӑтӆ еӆӆы 
ищиты тәса вєрты питӆўв, 
ӆәӆн тӑта ӑнтә тәп хӑн
тэт, па мирӑт ищиты ат 
вәсӑт па мўӊ пиӆэва иха 
ат амтӑтьӆясӑт, муй ху
расуп әмӑщ па хурамӑӊ 
мӑӊхӑтӆӑт хӑнтэт иса 
ӆэщӑтӆӑт!

Путӑр хӑншӑс: 
Владимир Енов

С.А. Хунзи (Тогачева)

З.И. Рандымова рәт ёхӆаӆ кўтн

Няврємӑт пӑта хӑнты 
ясӑӊӑн киникайт хӑншӑӆ

Хӑнты ими Зинаида Иосифовна Рандымова Ямал мўвн Пуӆӊа
вӑт вошн вәӆ. Ӆўв хӑнты ясӊуп словарят па няврємӑт хӑнты ясӑӊа 
вәнӆтӑты пӑта киникайт хӑншӑс.

Тӑм ими Ямал мўвн 
сєма питӑс па єн

мӑс. Ащеӆ – Иосиф Пав
лович Сязи – вўӆы ӆа
вӑӆты хәя вәс. Ӑӊкеӆ Собь 
кәртӑн єнмӑс, рәтӆаӆ хўӆ 
веӆпӑсӆуман вәсӑт. Хо
тэӆн хәӆум няврєм єн
мӑс, Зинаида вән эвия 
вәс. Ӑӊкеӆ-ащеӆ вўӆы 
ӆавӑӆман вәсӊӑн. Ӆўв 
ин вәнты ма нәмӆӑӆэ 
щатьщащеӆ ясӊӑт, ӆўв пу
тӑртӑс, хутыса вўӆы әхӑӆн 
Пуӆӊавӑт вош эвӑӆт Омск 
вош вәнты мӑӊхӑтӆа 
ӊхӑс.

Зинаида Иосифовна 
Катравош кәртӑн ӑшко
лайн вәнӆтыӆӑс, щи 
пийн Пуӆӊавӑт вошн 
педучилища етшуптӑс. 
Щӑӆта Санкт-Петербург 
воша А.И. Герцен нєм
пи государственной пе
дагогической универ
ситета еӆӆы вәнӆтыйӆты 
мӑнӑс, рўщ ясӑӊа па ли
тературая вәнӆтӑты нєӊа 
йис. Ӆўв вуӆаӊ нєпек 
ёша павтӑс па Ёмвоша 
«Институт повышения 
квалификации» тӑхия 
рәпитты китсы. 

Ӆўв ясӑӊӆаӆ щирн, 
рәпитты шєӊк ӆавӑрт 
вәс. Щи пурайн нємӑӆт 
программа, киника ӑн
тәм вәс. Ӆўв няврємӑт 
хӑнты па вухаӆь ясӑӊа 
вәнӆтӑты пӑта мосты нє
пекӑт хӑншӑс. Зинаида 
Иосифовна Ёмвош округ 
хўваттыйн ӑшколайт хў
ват ӊхӑс.

 Ма иса районӑт хў
ват ӊхсум. Хуӆыева ӑш

колаятн, хута няврємӑт 
рәт ясӑӊа вәнӆтӑсыйт, ма 
вәсум. Щит Касум, Тэк, 
Мосум мўв, Угут, Аган па 
па кәртӑт. Сыры урокӑтн 
няврємӑт вәнӆтӑты ёх 
рәт ясӑӊӑн путӑртсӑт. 
Русскинской па Угут 
кәртӊӑн хущи мӑнєма 
шєӊк әмӑщ вәс. Щӑта 
хуӆыева няврємӑт хӑнты 
щирн путӑртсӑт. Интӑм 
няврємӑт рўщ ясӑӊӑн 
путӑртӆӑт, – ӆўв лупӑс.

Зинаида Рандымова 
Ёмвошн няврємӑт рәт 
ясӑӊа вәнӆтӑты ёх пӑта 
вәнӆтӑты хӑрӑт ӆэщӑтӑс. 
Округ кәртӑт эвӑӆт няв
рємӑт вәнӆтӑты ёх иха 
ӑктӑщийӆсӑт па рәпатаеӆ 
пєӆы еӆӆы вәнӆтыйӆсӑт. 
Ин вәнты Зинаида Иоси
фовна юӆн щи пурайн 
вєрум хурӑт пєӆы вантӑӆ па 
щи пура оӆӑӊӑн нәмӑӆмӑӆ. 
Ӆўв кимит шәп оӆ Ёмвошн 
вәс па рәпитӑс, щи пийн 

Ямал мўва кєрӆӑс. Ӆўв 
лупӑс:

 Ма Ёмвошн вәӆты хотн 
ӑн мӑсыюм, щирн, аӆпа, рәт 
мўвєма кєрӆӑсум. Мӑнєма 
рәт ёхӆам такӆы вәӆты 
ӆавӑрт вәс, ӆыв такӆэӆа 
мӑрєм вәс. Щи тумпи вўӆы 
нюхи па ӆыӆӑӊ хўӆ такӆы 
шєӊк мӑрємӑсыюм. 

Щиты Зинаида Ранды
мова Ямал мўва юхтӑс 
па Пуӆӊавӑт вошн «Инс
титут повышения ква
лификации» тӑхия рәпит
ты вўсы. Ешавәс вәӆты 
хотн мӑсы. Щи пурайн Зи
наида Иосифовна хӑнты 
ясӊев ӆєрамтты нумӑсн 
юхӑтсы. 

Ӆўв Томской государст
венной университета 
аспирантурайн вәнӆ
тыйӆты питӑс. Ӆўв вўӆы 
ӆавӑӆты вєр оӆӑӊӑн нау
ка щирн хӑншӑс, еӆӆы 

«Оленеводческая культу
ра приуральских хантов» 
киника ӆэщӑтӑс.

 Ма Ленинград вошн 
вәнӆтыйӆмємн словарь 
киникайт хӑншсум. Тӑта 
ма няврємӑт хӑнты ясӑӊа 
вәнӆтӑты пӑта киникайт 
вєрсум. Щӑӆта «Словарь 
диалектов приуральских 
хантов» киника хӑншсум. 
Тӑм ванӑн ӆорвош хӑнтэт 
путрупсыйн словарь әх
тыйн рәпитсум. Щи тумпи 
Евдокия Андреевна Нё
мысова пиӆа касум хӑнтэт 
путрупсыйн 4-мит классӑн 
вәнӆтыйӆты няврємӑт пӑта 
киника хӑншсумн, – лупӑс 
Зинаида Иосифовна.

Ӆўв нӆхущъяӊ оӆ 
мӑр научной центр хущи 
рәпитӑс. Ӆўв хӑншум 
киникайӆаӆ хўват ин вән
ты Ямал мўв ӑшколаятн 
няврємӑт вәнӆтӑӆыйт.

Мосӆ лупты, 1984-мит 
оӆн Ёмвошн вәӆман Зи
наида Иосифовна икеӆ 
пиӆа вәтаӊа йис, щит Ка
сум мўвн єнмум хӑнты 
хә Виктор Николаевич 
Рандымов. Пиӆӊӑн кӑт 
няврєм єнмӑӆсӑӊӑн – 
Павел па Марина. Ин 
ӆын семьяяӊа йисӊӑн, 
рәпитӆӑӊӑн.

 Интӑм мин кӑт хиӆнє 
тӑйӆумн. Икєм пиӆа хӑн
ты щирн путӑртӆумн. Ӆўв 
упиӆаӆ Ульяна Николаев
на па Евдокия Николаев
на хӑнты ясӑӊӑн арăт 
арисӑӊӑн, ӆын хӑнты мир 
йис арӑт, моньщӑт, путрӑт 
ма вәйтсӑӊӑн, – лупӑс 
Зинаида Рандымова.

Мўӊ, «Хӑнты ясӑӊ» га
зетайн хӑншты ёх, Зинаи
да Иосифовная па ӆўв 
хотӑӊ ёхӆаӆа м вўща 
ясӑӊ лупӆўв! Тӑӆаӊа, уяӊа-
пищӑӊа, ма вәӆаты!

Путӑр хӑншӑс: 
Надежда Рагимова  

Мегион мўвн хӑнты пурмӑсӑт 
ӆавӑӆман тӑйӆыйт

Щи воша ӊхмємн ма катра пурмӑсӑт 
ӆавӑӆты тӑхийн вәсум. Щи пурайн щӑта 
Олеся Сергеевна Колотилова рәпитӑс. Ӆўв 
ай тәс, муй щирн щи тӑхи тывӑс па ин пура 
вәнты рәпитӆ.

Уша йис, 1987-мит 
оӆн вошӑӊ 5-мит 

ӑшколайн йис вәӆупсы 
урок тўвум нє Виктория 
Ивановна Сподина юрн 
мир писатель хә Юрий 
Кылевич Вэлла пиӆа и хот 
йитн музей вєрсӑӊӑн.

Еӆӆы ӆўв лупӑс:

 Щи пурайн «городской 
этнографической музей» 
нємн мӑсы. Щӑӆта пур
мӑс ара йис, щирн атэӆт 
«Теремок» нємпи хӑтӆ 
мӑр ай няврємӑт тӑйты хот 
музей пӑта мӑсы. Щӑӆта 
щи хот йиӆпа няврємӑт 
тӑйты щира нух вўсы, щирн 
оӆӑӊмит вошӑӊ ӑшколая 
касӑӆсўв. Тәп ар оӆ пийн 
атэӆт хотн мӑсыюв, щит 
Победа вош хўлыйн 30-
мит хот. Интӑм мўӊ музей 
хотэвн 30 муӆтас хуят 
рәпитӆ. Иха ӆўӊӑтты 
ки, мўӊ 19 щурӑс муӆтас 
пурмӑс ӆавӑӆман тӑйӆўв, 
ар пєлӑк шуши хӑнты па 
юрн мирӊӑн арсыр утӑт. 
Ин хәӆум ванӆтупсы хӑр 
рәпитӆ, кашӑӊ пўш щитӑт 
йиӆпатӆўв.

Вән пәмащипа вошӑӊ 
мира лупӆўв, вантэ, ӆыв 
катра хот пурмӑсӆаӆ тәсӑт. 
Хӑнтэт эвӑӆт тӑм пура вән
ты Елизавета Даниловна 
Павел Янчевич Айваседа 
икеӆ пиӆа, щи тумпи Павел 
Константинович Казамкин 
нётӆӑт. 

О.С. Колотилова эвӑӆт 
уша вєрсум, музей рә
патнек нє Расима Аламет
диновна Ибраева нётты ёх 
пиӆа шуши мир ай кәртӑта 

ӊхиӆӑс па щӑӆтаса пур
мӑсӑт тәсӑт. Щӑта рә
питман арсыр пурмӑсӑт 
хура вєрсӑт па ай кина 
хӑншсӑт. Щиты нохӑр х 
ӆєрӑт ӑкӑтсӑт, щӑӆта щит 
эвӑӆт ӆєр йиӊӑӆ сэвсӑт – 
щит кинайн вантты рӑхӆ. 

Еӆӆы Олеся Сергеевна 
лупӑс:

 Хӑнтэт сӑмӑӊа ӆыв 
катра пурмӑсӆаӆ мӑсӑт 
муй ӑӆ щирн мойӆӑсӑт, 
вантэ, ӆыв шєӊк ӆӑӊхасӑт, 
ӆәӆн щитӑт няврємӑт па 
мойӊ ёх ат вантсӑт. 

Музей рәпанекӑт ӑнтә 
тәп Мегион пўӊӑӆн катра 
пурмӑсӑт ӑкӑтман ӊхӆӑт. 
Щи тумпи Дагестан мўвн 
вәсӑт, щи мўв эвӑӆт арсыр 
пурмӑсӑт тәсӑт па ин щи 
мир вәӆупсы ищи аӆьӆӑт. 

Музей рәпатнекӑт нау
ка щирн рәпитӆӑт, пут
рӑт хӑншӆӑт, арсыр учё
ной ёх пиӆа и нумӑсн 
рәпитӆӑт. Щӑта вәӆмємн 
вән научной мирхот вәс, 
щив Россия мўвев арсыр 
вошӑт эвӑӆт вән учёнойт 
юхтыйӆсӑт. Щи оӆӑӊӑн 
А.С. Колотилова лупӑс:

 Мўӊ хущева кашӑӊ 
рәпатнек муӆты пур
мӑс оӆӑӊӑн уша вєрӆ на 
нємасыя статьяйт хӑн
шӑӆ. Щиты Расима Ала
метдиновна Ибраева 
хӑнтэт пиӆа рәпитмаӆн 
итәх вєрӑт оӆӑӊӑн нєпекӑт 
хӑншӑс, щитӑт Интернет 
хуща ӆўӊӑтты рӑхӆ. И 
статья – щит муй пӑта 
йистєӆн хӑнтэт нємасыя 

ай хопӑт вєрты питсӑт, 
вантэ, арсыр тӑхетн вәӆты 
хӑнтэт арсыр щирн ай 
хопӑт вєрӆӑт. 

Музей хўват шәшмємн 
ма хурӑӊ ванӆтупсы ши
ваӆӑсум. О.С. Колотилова 
ай тәс:

 Юхи хӑщум 1980-мит 
оӆӑтн хур хӑншты нє 
Альфея Фахриттиновна 
Мухаметова мўӊ хотэвн 
«Художник» нємпи тӑхеӆ 
пўншсӑӆэ па вошӑӊ няв
рємӑт хурӑт хӑншты вәнӆ
тӑс. Щи пийн 1990-мит 
оӆн мўӊ хотэвн няврємӑт 
пӑта нємасыя художест
венной ӑшкола пўншӑс па 
кәщая йис. Няврємӑт музей 
пурмӑсӑт хӑншты вәнӆтӑс. 
А.Ф. Мухаметова вошӑӊ 
вуӆаӊ ӆаӆьн ӆаӆясум па 
мўв иӆпи питы вуй вўты 
ёх хурӑт хӑншӑс. Ин ӆўв ар 
оӆ Тюмень вошн вәӆ, тәп 
хурӑӊ ванӆтупсэӆ мўӊева 
хӑйсӑӆэ. 

Музей рәпатнекӑт ар
сыр вєрӑт тәӆӑт, щи оӆӑӊӑн 
Олеся Колотилова ястӑс:

 Мўӊ арсыр тӑхет ёх 
пиӆа и нумӑсн рәпитӆўв. 
Мўӊ вошевн «Старт» 
нємпи тӑхи вәӆ, щӑта 
няврємӑт арсыр вєрӑта 
вәнӆтыйӆӆӑт, мўӊ ӆывеӆа 

нётӆўв. Щӑта эвет-пухӑт 
Вуӆаӊ Отечественной ӆаӆь 
мӑнум тӑхета ӊхийӆӆӑт 
па щӑта пăрум хуятӑт 
кӑншӆӑт. Тӑм ванӑн Вол
гоградской областян вәсӑт 
па Сталинградской ӆаӆьн 
пăрум ёх кӑншсӑт. Щи 
тумпи вошӑӊ казак ёх 
«Богатырь» тӑхи ӆэщӑтсӑт, 
щӑта няврємӑт казак мир 
вәӆупсы оӆӑӊӑн уша вєр
ӆӑт. Мўӊ ӆывеӆа ищи айкеӆ 
тәӆўв, муй щирн шуши мир 
тыв юхтум казак ёх пиӆа 
вәсӑт. 

Мегион вош пўӊӑӆн 
«Югра» нємпи рўтьщӑты 
тӑхи вәӆ, щӑта вошӑӊ 
вән ёх па няврємӑт рўть
щӑӆӑт. Щи оӆӑӊӑн Олеся 
Сергеевна ястӑс:

 1992-мит оӆн щӑта 
мўӊ музей рәпатнекӆўв 
хӑнты вўт кәрт омӑссӑт. 
Казамкин хӑнты рәт ёх 
щив ӆыв вўт кәртэӆ эвӑӆт 
арсыр хотӑт тәсӑт. Павел 
Константинович Казам
кин щи хотӑт омсӑс.

Мегион вошӑӊ музейн 
арсыр вєрӑт оӆӑӊӑн уша 
вєрты рӑхӆ, щит пӑта во
шӑӊ ёх щи тӑхи сӑмӑӊа 
тӑйӆэӆ.

Путӑр хӑншӑс: 
Людмила Гурьева

КУЛЬТУРА  ВЄРӐТ

Урай вош няврємӑт киника 
ӆўӊӑтты хот оӆӑӊӑн

Тәняӆ товийн округев мўв ӆуваттыйн ӆэщӑтум Россия мўв эвӑӆт 
юхтум Финно-угорской мир писателят вәйтантупсы мӑнӑс. 

Щи пурайн итәх 
мойӊ ёх нємасыя 

Меж дуреченской па 
Урай вошӊӑна мойӆӑты 
тәтьӆясыйт, мӑта тӑхетн 
ӆыв ищиты киникайт 
ӆўӊӑтты няврємӑт па 
вән хӑннєхуятӑт пиӆа 
вәйтантупсэт ӆэщӑтсӑт 
па арсыр айкеӆӑт тәсӑт, 
муйсӑр вєрӑт оӆӑӊӑн ки
никайт хӑншӆӑт.

Имуӆтыйн ай няврємӑт 
библиотека хот Урай вошн 
ванӆтӑты нємасыя ӆыв 
тәсыйт. Ма ищиты арсыр 
писателят кўтн вәсум па 
щи тӑхийн рәпитты нє
ӊев Марина Витальевна 
Кузнецова эвӑӆт щимӑщ 
айкеӆӑт вўсум, муй щирн 
ӆыв ин тӑм юхи хӑщум 
оӆӑтн сыр-сыр вошӑӊ 
ай няврємиет пиӆа тәса 
рәпитӆӑт. 

Марина Витальевна, муй 
щирн библиотека хотн ёх 
айӆат ёх пиӆа рәпитӆăт? 

 Мўӊ тӑмхӑтӆ нын пи
ӆана Урай вошӑӊ айӆат 
ёхӆўв пӑта ӆэщӑтум ки
никайт ӆўӊӑтты хотн вәӆ
ӆўв. Тăм хот па йис хӑн
нєхуятӑт вәӆты-хоӆты 
кев хот хурасӑт щирн нє
масыя тӑта омӑссы. Ван
тэ, кєрӑтман мӑнты вән 
кевӑт хуща и пўша ар
сыр вәнт вой хурӑт нух 
хӑншман тӑйӆыйт, мӑтты 
ки ӆыв йис пурайн тӑта 
вәӆум хәятн-нєӊӑтн шєӊк 
тәса па хурамӑӊа нух щу
рӑтсыйт па ин тӑм оӆӑт 
вәнты иса щӑта щи хӑщсӑт. 
Щи киньща нуви тўтэв 
тӑта лӑп хәрӑтты ки, щит 
нын ӆӑщкам тәрум хӑрыя 
хуӆыева питӆӑты. Муй арат 
ар хәс нын шиваӆӑӆты 
па щитăт хуӆыева нәмн 
хәтӆăты питӆӑт. Ма щи
рємн, ӑӆ әмӑщ щит пєӆы 
вантты па уша павӑтты щи
мӑщ ӆӑщкам па хурамӑӊ 
тәрум хӑр, хута арсыр хәс 
тэӆыева вәӆ. Мосӆ лупты, 
хуты мўӊ тӑм киникайт 
ӆўӊӑтты хотэвн м арат 

сыр-сыр вәйтантупсы па 
ванӆтупсы вошӑӊ няв
рємӑт пиӆа вєрӆўв. Щи
мӑщ мирхотӑт рәт мў
вев ма вәйтты щирӑтн, 
щӑӆта мўвев-йиӊкев сыс
тама еӆӆы тӑйты па рәт 
мўвев вещката ӆавӑӆты 
пӑта ӆэщӑтӆўв. Итәх пу
райн мӑтты ки тӑм биб
лиотека хотэва мєӊк икет 
па юхтыйӆӆӑт па айӆат 
ёхӆўва арсыр хӑнты па ву
хаӆь мирӊӑн йис моньщӑт 
тәса моньщӆӑт.

Ма нәмӑстємн, шєӊк 
хурамӑӊ па мосты биб
лиотека хот вошӑӊ ай 
няврємӑт пӑта мўӊ Урай 
вошевн тӑйӆўв. Мосӑӊ, 
щит пӑта айӆат ёхӆўвн 
па вәншӑк хӑннєхуятӑтн 
сӑмӑӊа тӑйӆа. Тыв па ар 
хӑннєхә ӊхӑӆ. 

Муй арат оӆ ӆувата вум 
няврємӑт киникайт ӆўӊӑт
ты хота юхтыйӆӆӑт?  

 Мўӊ библиотека хотэва 
ветмит оӆ вўш эвӑӆт па 12-
мит оӆ вәнты вум ай эвет 
па пухӑт ӊхӆӑт. Тӑмхӑтӆ 

айӆат ёхӆўв киника ӆў
ӊӑтты хотэв, ма щирємн, 
шєӊк әмӑщ па ӆӑщкам 
тӑхи, хута ай няврємӆўв 
ӑӊкиӆаӆ-ащиӆаӆ пиӆа 
ищиты мсыева рўтьщӑ
ты вєритӆӑт. 

Муй вєритӆӑн мўӊева крае
ведческой литература вєр 
оӆӑӊӑн лупты, муйсӑр Югра 
мўв поэтӑт па писателят 
хӑншум киникайт нын 
айӆат ёхӆўв Урай вошӑӊ 
библиотека хот хуща 
тӑмхӑтӆ вәнты тӑйӆӑты? 

 Краеведения щирн 
ки лупты, щит мўӊ биб
лиотека хотэвн араттєӆн 
арсыр шуши мир поэ
тӑт па писателят хӑншум 
киникайт вәӆӆӑт. Щит 
щимӑщ хәйт-нєӊӑт ӆэ
щӑтум нєпекӑт: Еремей 
Айпин, Мария Волдина, 
Андрей Тарханов, Иван 
Шесталов, Анна Конько
ва па па хӑннєхуятӑт. Ин 
мўӊ вєритӆўв ӊхты крае
ведения хот йита, хута 
мсыева вантты щирӑт 
тӑйӆӑты, муй арат Югра мўв 
писателят хӑншум арсыр 

киника мўӊ библиотека 
хотэвн араттєӆн вәӆ. 

Мўӊ хущева юхтыйӆты 
няврємӑт шєӊк ма па 
сӑмӑӊа хӑнты па вухаӆь 
мир моньщӑт тӑйӆӑт. Ка
шӑӊ пўш ӆыв вухаӆь 
моньщӑӊ нє Анна Конь
кова хӑншум моньщӑт 
хәӆӑнтӆӑт па ӛхӑт ӆыв 
кўтэӆн путӑртӆӑт, муй хур
пи ущхўӆь па әмӑщ монь
щӑт щи нє хӑншмаӆ па 
ӆывеӆа ӆўӊӑтты щирӑта 
еӆӆы єсӑӆмаӆ. 

Щӑӆта итәх пурайн 
тӑм кев хурасн вєрум 
хот йитэвн библиотекаря 
вәӆты нєӊӑт Анна Конь
кова хӑншум моньщӑт 
ай няврємӑта ӆўӊӑтӆӑт. 
Кашӑӊ ай няврєм щи 
моньщӑт сухнум пийн 
путӑртӑӆ мўӊева, хуты 
еӆӆы па ӆӑӊхаӆ тыв юх
тыйӆты па шуши мир ху
рамӑӊ моньщӑт хәӆӑнтты! 
Щимӑщ әмӑщ библиотека 
хот ай няврємӑт пӑта Урай 
вошевн рәпитӆ.

Путӑр хӑншӑс: 
Владимир Енов

М.В. Кузнецова Киникайт ванӆтупсы. В. Енов вєрум хурңӑн 

МОНЬЩ

Ворнэ
Йис Югра мўвевн 

Юсюм ай эвие вәс. 
Ӑӊкеӆ-ащеӆ эвиян шєӊк 
сӑмӑӊа тӑйсӑӆӊ, щирн 
нюки хот эвӑӆт хўва ӊхты 
ӑн єсӑӆсӑӆӊ. И пўш ащеӆ 
воша ӊхӑс па щӑта эвеӆа 
арсыр оӆьпӑӊ хӑншты 
х па альбом нєпек 
ӆәтӑс. Юсюм ар щос юӆн 
омӑсман хурамӑӊ юханӑт 
па мӑӆӊӑт, войт – нюхӑс, 
сос, ущхўӆь тухӆӑӊ войт, 
хӑт – нюлхӑт па нохӑр 
хӑт хăншăс. Щитӑт ӆўв 
әмӑщӆуман вантӑс, хән 
ащеӆн итәх пурайн пӑнӑн 
веӆпӑса тәтьӆясы. И пўш 
ӆўв хурасӑӊ эви хӑншӑс 
па Ворнэ нємн мӑсӆэ. Ӆўв 
нємӆ вухаӆь ясӑӊ эвӑӆт 
тулмащтӑты ки, щит «Вәнт 
нє».

Ӆўв ӑӊкеӆ хот рәпата 
вєрӑс, ащеӆ вәнтыты ӊ
хиӆӑс, ӆәӆн щемьяеӆ ӆа
пӑтты. Ванкўтӆы эви юӆн 

атэӆт хӑщиӆӑс, Ворнэ пи
ӆа путӑртӑс, ӆўвеӆа вўт 
кәртӑӆ оӆӑӊӑн моньщӑт 
моньщӑс.

И пўш Юсюм аӆӑӊ пу
райн нух киӆӑс, ӑӊкеӆ-
ащеӆ хуӆна уӆсӑӊӑн. Ӆўв 
Ворнэӊа вушийӆ, хуты 
нюки хот пўӊӑӆн еша шә
шийӆ, сора нирӊӑӆ ват
тємӑс, сӑхӆ ӆәмӑтсӑӆэ па 
ким єтӑс. Тӑӆ пура вәс. Вўт 
кәрт хўват хәхӑӆман ӆўв 
кирум вўӆэт шиваӆӑс. Ӑн 
нәмӑсман әхӆа омсӑс па 
екрӑт хўват нуви ӆоньщ, 
хурамӑӊ кӑрӑщ хәӆ па 
нохӑр хӑт пєӆы вантман 
мӑнӑс. Роман тәрмаӆ так 
вотаса кєрӆӑс. Так вотасн 
Юсюм әхӑӆ пиӆа ӆӑрӊăӆ
ты питсы.

Роман шитама йис. 
Юсюм әхӑӆ эвӑӆт нявлӑк 
ӆоньщ пая иӆ питӑс. Му
хӑӆая ӑӊкӑрмӑс, тәп вәнт 

па ӆоньщ, вўт кәрт вәнты 
ӛш ӑнтәм. Шитам.

– Ай-е! Ай-е! Щикєм 
пӑӆтап!

Эвие ёш пӑтэӊӑӆ вєн
шӑӆа пунсӑӆэ па хоӆӆӑты 
питӑс. Тәп еша вәс вуӆымаӆ, 
сємӊӑӆ пўншсӑӆэ па ӆўв 
еӆпеӆн хурасӑӊ нєӊие 
шиваӆӑс, ӆўв Юсюм эвие 
ух пӑты вощхийсӑӆэ.

– Нӑӊ хуй? – хоӆӆуман 
Юсюм ӆўвеӆ иньщӑссӑӆэ.

– Ма – Ворнэ! Нӑӊ муй 
мӑнєм уша ӑн вєрсэн? – 
хурасӑӊ нє иньщӑсӑс.

Тәп веӆьщи Юсюм мут
шӑсӆэ, щит ӆўв хӑншум 
хурасӑӊ нєӊиеӆ.

Ворнэ эвие лупӑс, 
щит пирӑщ щăртӑӊ хәйн 
мўӆтсы, ӑӊкеӆ-ащеӆ ӑн 
хәӆӑнтмаӆ пӑта эвие 
рәт вўт кәртэӆ эвӑӆт 
хўваншӑка питӑс.

– Ин ма тӑта ищкийн 
потӆыюм!? – йиӆпа эви 
хоӆӆупа йис.

– Ма пиӆєма ва! – 
Ворнэ вохсӑӆэ па эви 
пӑнӑн вўсӆэ.

Ӆын хўв мӑр тӑӆ вәнт 
хўват шәшсӑӊӑн, Юсюм 
әмщӑсӑс, муйсӑр хурамӑӊ 
тӑхийн вәӆ.

Ворнэ хуща нюхсӑт, 
сосӑт, ӆаӊкет, ёхум нюхсӑт, 
ӆошекӑт ванамӑсӑт. Ӆўв 
нўмпеӆн лўкӑт, ӆәнтӑт, 
кўркӑт, васэт ӆӑрисӑт. Ӆўв 
кашӑӊ воя муй тухӆӑӊ 
воя м, тӛпӑӊ ясӑӊ лупӑс, 
воньщуп эвӑӆт єпӆӑӊ 
ӆєтутн ӆапӑтсӑӆэ.

Щиты айӆтыева Юсюм 
кял-келе (вухаӆь ясӑӊ 
эвӑӆт щит ай хот) ов хопа 
юхтӑс, имухты хошма 
йис. Щухал пўӊӑӆн хош

мӑӆтыӆӑс, хўӆӑӊ ӆант ӆєс 
па иӆ вўюмсы. 

Нух вєрӆумаӆн шива
ӆӑс, Ворнє тунты ӆара
щӑӆн муӆты кӑншӑс.

– Та, катӆэ!– Ворнэ 
лупӑс па тунты ӆаращ 
эвӑӆт сорни хӑншӑӊ сӑх 
вўс.

– Щикєм хурамӑӊ сӑх! – 
Юсюм амтӑӊа ўвтӑс.

– Тӑм хошум сӑхн нӑӊ 
ищкийн ӑн потӆайн!

– Щит-т-т мӑнєм-м-
ма? – Ворнэ эвӑӆт эвие 
иньщӑсӑс.

– Па муй, щит нӑӊена. 
Ӆәмтэ! Ин нӑӊена юхи 
мӑнты мосӆ. Тәп хәӆӑнта, 
муй ма нӑӊена лупӆум!

Мўӊ вәнтэв ӆавӑӆман 
тӑе! Войт, тухӆӑӊ войт аӆ 
шәката! Нӑӊ йис па вуӆаӊ 
Югра мўвн сєма питсӑн! 
Щит нӑӊ рәт мўвен! Щи 
оӆӑӊӑн иса пурайн нәм
ман вәӆа! 

Юсюм ким єтӑс па кирум 
вўӆєӊ әхӑӆ шиваӆӑс. Ӆўв 
әхӆа омсумтӑс па имухты 
нюки хотӆа юхтӑс. Ӆўв нә
мӑсӑс, хуты ӆўв ӑӊкеӆн-
ащеӆн ӆавӑӆӆы. Тәп нюки 
хота ӆуӊмаӆн шиваӆӑс, 
ӆын хуӆна уӆӆӑӊӑн.

Юсюм альбом нєпекӆ 
пўншсӑӆэ, Ворнэ пєӆы 
ванттыйн нх мулӑӊа йис 
па айӆтыева лупӑс:

– Пәмащипа!

Щӑӆта ӆўв сора ӆә
мӑтсухӆаӆ єӊхсӑӆэ па 
хошум уӆты нурӑӆа уӆӑс, 
ванӑн Ворнэӊӑн мойӆум 
сӑхӆ пунсӑӆэ. 

Алёна Чепчуренко,
«Увӑс тәрум тўт» тӑхийн 

вәнӆтыйӆты эви, 
Мегион вош

Хӑнты ясӑӊа тулмащтӑс: 
Людмила ГурьеваВорнэ Юсюм эви пиӆа. Гайша Ульбаева хăншум хур

Нюки хотӑӊ мӑӊхӑтӆ
Вәйт ӆор тыӆӑщ 14-16-мит хӑтӆӑтн Сәрханӆ район Тром-Аган кәрт пўӊӑӆн хәтмит пўш 

шуши мир культура тәты ёх «Нюки хотӑӊ мӑӊхӑтӆа» ӑктӑщсӑт. 
Щи хӑтӆӑӊ хӑтӆӑтн тыв юхтум мир ванӆтӑсӑт, муй щирн опращӆўв хӑюм вєрӑт еӆӆы 

тәты мосӆ. Ёмвошев эвӑӆт щив «Ёмвош ёх» ариты тӑхи, «Югра ӆыӆӊуптӑты» па «Вәна 
пєлка вум ёх» оса тӑхеӊӑн хуятăт вәсӑт.

мӑӊхӑтӆ ма па тәса 
ӆэщӑтман вәс. Хә

ӆум хӑтӆ мӑр Тәрум Юхан 
мўв хуща хӑнты, вухаӆь 
па юрн ясӊӑт сащсӑт. Тыв 
юхтум ёх путӑртсӑт, муй 
саты йиӆуп щирн округ 
шуши мир йис вәӆупсы 
тәты мосӆ. Ӆыв и нумса 
юхӑтсӑт – тӑмӑщ «Нюкеӊ 
хотӑӊ» мӑӊхӑтӆ еӆӆы 
ӆэщӑтты мосӆ!

Мєт әмӑщ шуши мир 
хурамӑӊ тўрӆопсӑт, ӆә
мӑтсухӑт, кўр ӆәмӑтсухӑт, 
арсыр анӑт-сәнӑт па па 
утӑт ванӆтупсы ӆэщӑт
ман вәс. Щи тумпи нєӊӑт 
Увӑс мир єпӆӑӊ ӆєтутӑт 
кавӑртсӑт. Ёмвошӑӊ нє 
Наталья Владимировна 
Прутяну округ шуши 
мир хӑннєхәйт хурӑӊ 
ванӆтупсы аӆяс.

Литературной хӑрн 
«Хӑтӆ» нємпи хӑнты-
вухаӆь мирӊӑн театр 
актриса нє Татьяна Ог
нёва Югра мўвев поэтӑт 
стихӑт сӑмӑӊа ӆўӊтӑс. 
Щи тумпи мойӊ ёх хӑнты 
Ермаковӑт хоттєӆ ёх пи
ӆа вәтаӊа йисӑт – ӑӊкеӆ 
Елена Никифоровна (эви 
опращнємӆ Тарлина) м 
стихӑт хӑншӑӆ, ӆўв пухӆ 
щитӑт тәса ӆўӊӑтӆ.

Тӑм хӑтӆӑтн тыв юхтум 
ёх хӑтӆ пєлӑк хӑнты мир 
ай хопн (облас) ӊхты 

вәнӆтыйӆсӑт. Айӆат ёха 
щи вєр оӆӑӊӑн шєӊк әмӑщ 
вәйтты вәс. 

мӑӊхӑтӆӑт – щит 
культура вєрӑт тәты ёх 
рәпата па вәӆупсы, щирн 
ӆыв тӑта ищи ариты-якты 
етнхотӑт вєрсӑт, ӆәӆн мойӊ 
ёха әмща ат вәс. Якты вєр 
пєӆы сӑмӑӊ нєӊӑт хӑнты 
па вухаӆь мирӊӑн якӑт 
якты вәнӆтыйӆсӑт. Етн 
пурайн арсыр мир ёх иха 
тәса тӑм йис якӑт яксӑт.

VI-мит «Нюки хотӑӊ 
мӑӊхӑтӆа» округ Думайн 
вәӆты шуши мир ассамб
лея кәща хә Еремей Айпин 
па Ульт-Ягун кәртӑӊ кәща 
хә Максим Яковинов вәс
ӊӑн. 

Тӑм оӆ тыв па хон пє
лӑк Сербия мўв эвӑӆт 
сухта эвӑӆт анӑт-сәнӑт 
вєрты нє Катица Лишка 
юхтыӆӑс. Ӆўвеӆа Югра мўв 
шуши мир хӑншет шєӊк 
мәстӑсӑт, щирн еӆӆы ан-
сәна щитӑт хӑншты питӆ.

Йиӆуп ёх пиӆа вәй
тантупсэт, кўтэӆн путруп
сэт, вәнӆтыйӆты вєрӑт 
вәсăт. «Нюкеӊ хотӑӊ мӑӊ
хӑтӆ» хуща юхтум кашӑӊ 
хуят сертификат нєпек па 
мойӆупсы ёша хоӆумтӑс. 
Тӑм вєр ӆэщӑтум ёх, тыв 
юхтум хуятӑт пӑта вән 
амӑт, ӆыв еӆӆы Югра 
мўв шуши мир – хӑнтэт, 

вухаӆят па юрнӑт оӆӑӊӑн 
уша вєрты ӆӑӊхаӆӑт. 

Тӑм мӑӊхӑтӆ ӆэщӑтум 
нєӊа Майя Александровна 
Швейд па ӆўвеӆа нётум 
ёха вән пәмащипа лупӆўв. 
Вантэ, нын Ёмвош округев 
шуши мир йис вәӆупсы 
еӆӆы тәӆты. Нын ӆэщӑтум 
«Нюкеӊ хотӑӊ мӑӊхӑтӆ» 

хуща юхтум мойӊ мир 
Тәрум Юхан мўвн вәӆты 
хӑнты мир вәӆупсы оӆӑӊӑн 
уша вєрӆӑт. 

Фаина Иштимирова
Хӑнты ясӑӊа тулмащтӑс: 

Людмила Гурьева

Эвет хăнты як якӆăт


